
ქართული პრესის მონიტორინგი

სარჩევი:
7კვირის პალიტრა


7"ისევ მუშაობს სატელეფონო თხოვნების და ნათესაობის "ინსტიტუტები" (კვირის პალიტრა)


9რა მიზანი აქვს "მწყალობელ" პრეზიდენტს (კვირის პალიტრა)


10"აქსიომაა: მეტროში შეკიდული ჭერი დაუშვებელია" (კვირის პალიტრა)


11"მთავარია იმ ლობის გამოვლენა, რომელიც საჯარო სექტორიდან ინფორმაციას აწვდის კრიმინალურ ავტორიტეტებს" (კვირის პალიტრა)


12"აზრი არ აქვს კანონის გამკაცრებას, თუ მისი აღსრულება გვიჭირს!" (კვირის პალიტრა)


12მოზარდთა გარჩევები გრძელდება (კვირის პალიტრა)


13"აუდიტის დასკვნა საზმაუს "აშიშვლებს" (კვირის პალიტრა)


14თბილისისა და ვარშავისთვის დამიზნებული რუსული "ისკანდერები" (კვირის პალიტრა)


14ალია


14მღებრიშვილმა ჭკვიანი კამერებით მილიონები იშოვა და იმ ფულით პარიზთან იყიდა ვილა - შსს-ს რომელი რეფორმა „დაალობირეს“ „კანონიერმა ქურდებმა“ - რომელ სამშენებლო კომპანიაში აქვს ინტერესები ირაკლი შოთაძეს? (ალია)


17„ოცნებას“ კულუარებში ისეთი ომი აქვს გაჩაღებული, იმას ფიქრობენ, ერთმანეთის კეთილები როგორ მო...ან, არადა, სია იმხელა აქვთ, 2020 წლამდე ბუქნაობით არ დაიღლებიან... - ივანიშვილმა საკუთარ გუნდს შემოუთვალა, ერთი ადგილის თამაშს თავი დაანებეთ და ჩემი სახელის ხსენებას მოეშვით, სანამ რიგში არ ჩამიყენებიხართ და არ გადამითვლიხართო (ალია)


19„ოცნების“ დეპუტატის ნინო წილოსანის ოჯახი ახალ სკანდალში ეხვევა! (ალია)


20„ეს ხელისუფლება გადასაყენებელი კი არა, ჩამოსაგდებია!“  - „წინ წყალი გვაქვს, უკან მეწყერი“ (ალია)


22კიდევ რომელ მეტროსადგურებშია მოსალოდნელი ტრაგედია? - ექსპერტების სკანდალური დასკვნები! (ალია)


22„ეს კანონები იმიტომაა შექმნილი, რომ კორუფცია ქვეყანაში იყოს დაუსჯელი, რათა გარანტირებულად აკეთონ ფული“ (ალია)


23შეშლილი სამშობლო - დაგვპირდნენ, უმუშევრობის დონე შემცირდებაო და მგონი, დახოცვას გვიპირებენ! (ალია)


24სინთეტიკური ნარკოტიკი CK (скорост)  - „ამაზე საშიში მტერი ამ ეტაპზე საქართველოს არ ჰყავს“ – „აგერ გისახელებთ მომწოდებლის სახელს, მეთოდს და გგონიათ, შსს-მ ეს არ იცის? ძალიან დიდი ფული კეთდება“ (ალია)


24ეს არის ნარკომაფიის შეკვეთილი კანონპროექტი! თუ ეჭვი გეპარებათ, წაიკითხეთ კარგად! (ალია)


26„დაგვამხეს ქვეყანა თავზე, დრო მართლა აღარ ითმენს!!!“  - „ბიძინა ივანიშვილი პოლიტიკიდან არსად არ წასულა. „ქართულ ოცნებას“ ისევ აფინანსებს და როგორ გაერიდა? არც ერთი მნიშვნელოვანი სახელმწიფოებრივი გადაწყვეტილების მიღება მის გარეშე არ ხდება...ეგ კაცი თავისი სიმდიდრის ტყვეა“ (ალია)


27„ეს გათახსირებული ხელისუფლება, ეს ბოროტება ძირფესვიანად უნდა ამოიძირკვოს“ (ალია)


28ვინ და რა ნიშნით შეარჩია გურანდა გაბუნია „ხელოვნების ქურუმის“ ჯილდოსთვის? – „იდენი ადიდა ბიძინა ივანიშვილი, სანამ ჯილდო არ დაიმსახურა“ (ალია)


29„ქუჩაში დავდგებით და ამათ ტაქსების რევოლუციას მოვუწყობთ!“ – „იმ ფულს, რასაც მე ერთ გასვლაზე ვშოულობ, ეგენი ნასკებში ხარჯავენ და იმასაც მართმევენ ახლა? პირდაპირ დაწერე თუ გინდა, იმის დედას შევეცი, ვინც დათმოს! (ალია)


30რას აპირებენ სამუშაოს დაკარგვის მომლოდინე „სტაიანშიკები“? (ალია)


30ბაგა-ბაღებში ბავშვის ტარება სახიფათო ხდება?! - რა ფაქტებზე დაიწყო მოკვლევა შსს-მ? (ალია)


31ჩხუბი მე-3 საბავშვო ბაღში - ერთმანეთს ძიძა და მშობელი ფიზიკურად დაუპირისპირდნენ! (ალია)


32სკანდალი - მკითხავების ახალი აფიორა! (ალია)


32შინაგან საქმეთა სამინისტრო 2017 წლის დანაშაულის სტატისტიკას აქვეყნებს (ალია)


32სკანდალი რუსეთში ქართული ფესვებით (ალია)


33პრაიმტაიმი


33ინიციატივებით ბრძოლა მარგველაშვილსა და „ქართულ ოცნებას“ შორის / გიორგი მარგველაშვილი: „ჩემი განსხვავებული აზრით, ქვეყნის დემოკრატიულობის ხარისხს ვაჩვენებდი“ (პრაიმტაიმი)


34ბურჯანაძე არასაპარლამენტო ოპოზიციის გაერთიანებას ცდილობს (პრაიმტაიმი)


35გახარია ქურდული სამყაროს წინააღმდეგ ბრძოლას ამკაცრებს (პრაიმტაიმი)


35„ადამიანური შეცდომა“ თუ კანონდარღვევა? (პრაიმტაიმი)


36„სადამსჯელო პოლიტიკა“ თუ ევროპული სტანდარტები (პრაიმტაიმი)


37სკანდალური ფაქტი თბილისის ერთ-ერთ სკოლაში (პრაიმტაიმი)


38ასავალ-დასავალი


38ვახტანგ კულუმბეგაშვილი: პრემიერი კვირიკაშვილი შევარდნაძეს მაგონებს, ტიპიური მოქალაქეთა კავშირელია! („ასავალ-დასავალი“)


39მიხეილ ცაგარელი: ძაღლის წელიწადი 11 დღეში, 16 თებერვალს დადგება! („ასავალ-დასავალი“)


40„ოცნებას“ ჭერი ჩამოექცა! („ასავალ-დასავალი“)


41ბავშვების მოსაწამლი ტყლარწი და გადატყლარწული მთავრობა! („ასავალ-დასავალი“)


41გიორგი კბილცეცხლაშვილი:  მე ვამხელ რუსეთისა და ამერიკის გარიგებას საქართველოს ტერიტორიული მთლიანობის წინააღმდეგ! („ასავალ-დასავალი“)


42კახა კუკავა: როცა ქართულმა ოცნებამ არჩევნებში გაიმარჯვა, დავით კეზერაშვილი შუამავლებთან ერთად ბიძინა ივანიშვილს შეხვდა და ხელშეუხებლობის სრული გარანტია მიიღო! („ასავალ-დასავალი“)


43ბიძინა ივანიშვილისა და ილია ბარამიძის გასაუბრება//გულს ნუ გაიტეხ, ილია, ჩაივლის წლები მოავდრო, ხაზარაძეთა დრო წავა, ალალი ხალხის მოვა დრო! („ასავალ-დასავალი“)


44ჯეფრი სილვერმანი: გაზის გამათბობელიდან დაწყებული, მთელი სცენა ამერიკის მაშინდელმა მთავრობამ დადგა! („ასავალ-დასავალი“)


44ბონდო მძინარაშვილი: თურქული ოკუპაცია კარს მოგვადგა და გამოვფხიზლდეთ! („ასავალ-დასავალი“)


45ტრისტან წითელაშვილი: სააკაშვილის როლი ოდესაში 120 ადამიანის ცოცხლად დაწვის საქმეშიც გამოიკვეთა! („ასავალ-დასავალი“)


45რეზონანსი


46ცისკარიშვილი: ზოგიერთი პარლამენტარის უსინდისო ფრაზები კიდევ უფრო ზრდის პრეზიდენტის ავტორიტეტს (რეზონანსი)


47ზურაბ აბაშიძე: რუსებმა გვითხრეს, რომ კონტრაქტს ხელს მაინც მოაწერენ - "ტერმინების ომი" აბაშიძე-კარასინის შეხვედრაზე (რეზონანსი)


49რატომ არ ამართლებს საქართველოში დაფინანსებული მედიასაშუალებები (რეზონანსი)


50რომელი დეპუტატის შვილი მონაწილეობდა ხორავას ქუჩაზე სისხლიან დაპირისპირებაში (რეზონანსი)


51ქობულეთის მუსლიმური თემი საქართველოს მთავრობის წინააღმდეგ (რეზონანსი)


52ახალი თაობა


52“ხელისუფლება ცდილობს აფხაზეთისა და სამაჩაბლოს დაკარგვას შევეგუოთ“  - გიგლა ბარამიძე: ივანიშვილი „ოცნებაში“ სერიოზულ ცვლილებებს გეგმავს (ახალი თაობა)


54„იგივე სისტემა, იმავე მურუსიძით, მითხარით რა გამოდის?!“  - ვახტანგ ძაბირაძე: „ოცნებას“ ჯერ კიდევ აქვს პროცესის შემობრუნების დრო (ახალი თაობა)


55„51-ე სკოლასთან ჩხუბის ერთ-ერთი მონაწილე „ქართული ოცნების“ დეპუტატის შვილია“ - ზვიად კუპრავა: დეპუტატის ვინაობას ამ დღეებში დავასახელებ (ახალი თაობა)


56„ქურდებთან უბრალო კონტაქტის გამო ადამიანის დასჯა სისულელეა“  - გელა ნიკოლაიშვილი: ბრალის სამაგალითოდ დამძიმება სწორი არ არის (ახალი თაობა)


57„სახელმწიფომ ტენდერების პოლიტიკა უნდა შეცვალოს“ – (ახალი თაობა)


58ნანა დევდარიანი: ვასიკო მაღლაფერიძეზე არ ვიტყვი მკვდარზე ვენოკია მეთქი (ახალი თაობა)


59„თავდებში არავის ჩაუდგეთ“ (ახალი თაობა)




კვირის პალიტრა

"ისევ მუშაობს სატელეფონო თხოვნების და ნათესაობის "ინსტიტუტები" (კვირის პალიტრა)

ავტ. ნათია დოლიძე

ინტერვიუ  მამუკა არეშიძესთან.

ამერიკული კვლევითი ინსტიტუტის "ჰერითიჯ ფაუნდეიშენის“ მიერ გამოქვეყნებულ ანგარიშს სათაურით "ნატოს წევრი საქართველო შეერთებული შტატებისა და ევროპის ინტერესებშია", აფასებს ექსპერტი მამუკა არეშიძე.  მისი განმარტებით, ეს ანგარიში ორ მიზანს შეიძლება ემსახურებოდეს: პირველი - ნატოში საქართველოს მიღების საკითხი მართლაც დადგეს ალიანსის გაზაფხულის სამიტზე; მეორე - ჯერჯერობით მხოლოდ ამ საკითხისთვის ნიადაგის მოსინჯვის მცდელობას ჰქონდეს ადგილი. მისივე თქმით, "ქართული ოცნების" ხელისუფლებამ ყველაფერი გააკეთა იმისთვის, რომ კრემლის პოლიტიკა როგორმე შეცვლილიყო, მაგრამ რუსებმა თავისი ვერ მოიშალეს. არეშიძის მოსაზრებით, ის, რომ საქართველო დღეს ნატოსკენ გიგანტური ნაბიჯებით მიდის, არა მხოლოდ ქვეყნის დასავლური ვექტორისა და აშშ-სთან მჭიდრო კავშირის დამსახურება, არამედ კრემლის პოლიტიკის ბრალიცაა.

არეშიძე თემირლან მაჩალიკაშვილის საქმის გარშემო განვითარებულ მოვლენებსაც ეხმაურება. მისი დაკვირვებით, ზოგიერთი საზოგადოებრივი თუ არასამთავრობო ორგანიზაცია, ასევე ოპოზიციური ძალები ხელოვნურად ამწვავებენ ვითარებას. ის არ გამორიცხავს, რომ ამ პროცესის აჟიტირებას ქვეყნის გარედანაც უწყობდნენ ხელს. 
რაც შეეხება ხელისუფლებას, ექსპერტი მიიჩნევს, რომ კონკრეტული თანამდებობის პირები თავიდანვე უნდა ჩასულიყვნენ პანკისში და ის ყველაფერი განემარტათ, რისი თქმაც ხმამაღლა შეიძლებოდა.
მამუკა არეშიძე საპრეზიდენტო არჩევნების წინ არსებულ ვითარებასაც აფასებს. მისი თქმით, არ აინტერესებს, მიიღებს თუ არა გიორგი მარგველაშვილი მასში მონაწილეობას. მისი მოსაზრებით, მარგველაშვილის ამ პოსტზე ყოფნისას მოხდა პრეზიდენტის ინსტიტუტის დისკრედიტაცია, რადგან ის ფუნქცია, რაც პრეზიდენტს აქვს - იყოს ქვეყნის საგარეო პოლიტიკის სახე და იტვირთოს მედიატორის როლი ხელისუფლების სხვადასხვა შტოს შორის - მან ვერ შეასრულა.
„რაც შეეხება შეწყალების თემას, შავი პიარის აგორება არც უნდოდა, შეწყალების რამდენიმე ისეთი ფაქტი იყო, რომ ეს წარმოაჩენდა პრეზიდენტს ძალიან ნეგატიურად. თუმცა არც "ქართულ ოცნებაში" არიან ანგელოზები. საკუთარი ჯგუფიდან განდგომილი ადამიანის შეფასებისას ზოგჯერ ძალიან აჭარბებენ.“ - ამბობს რესპონდენტი და დასძენს, რომ მარგველაშვილმა ოპოზიციური სპექტრის გაერთიანებაც რომ მოახერხოს,  არჩევნების მისთვის სასიამოვნო შედეგით დასრულება გაუჭირდება.

არეშიძე საუბრობს ქვეყანაში მიმდინარე უხარისხო მშენებლობებზეც და აღნიშნავს, რომ კონტროლის სამსახური არ არსებობს, სახელმწიფოს სიძლიერე კი კონტროლზე დგას, რომელიც კანონს ექვემდებარება.  
„ისევ მუშაობს სატელეფონო თხოვნების, ნათესაობის, ნათელმირონობის "ინსტიტუტები", ბრიყვული ჰუმანურობა, რაც ჰუმანურობა სულაც არ არის და "ფეხებზე მკიდია" დამოკიდებულებაა ქვეყნისა და მოქალაქეების მიმართ. არ შეიძლება ასე მოქცევა.“ - აცხადებს ექსპერტი.
ის ეხება მრავალწლოვანი ხეების გადატანის თემასაც და აღნიშნავს, რომ ამაში კატასტროფას ვერ ხედავს, თუმცა, თვლის, რომ მათი გადატანისას რაც გზაში ხდება, არის კონკრეტული პირების შეცდომა და დანაშაული. არეშიძე დასძენს, რომ არ შეიძლება, ერთი კარგი საქმე გააკეთო და დანარჩენის დანგრევის ხარჯზე. 

რა მიზანი აქვს "მწყალობელ" პრეზიდენტს (კვირის პალიტრა)

ავტ. რუსუდან შელია

სტატიის თანახმად, ოთხი წლის განმავლობაში პრეზიდენტმა გიორგი მარგველაშვილმა 3 671 პატიმარი შეიწყალა, მათგან 2 384 გაათავისუფლა, 1054-ს კი სასჯელი შეუმცირა, თუმცა, შესაძლოა, შეწყალებულთა რიცხვი კიდევ გაიზარდოს, რადგან პრეზიდენტის ადმინისტრაციის ცნობით, შეწყალების წესი უფრო ჰუმანური ხდება.
საპარლამენტო უმრავლესობა პრეზიდ​ენტის ამ ინიციატივას მარგველაშვილის არჩევნებისთვის მზადებას უკავშირებს და აცხადებს, რომ ეს პოლიტიკური აქტია და არა - ჰუმანური გადაწყვეტილება. საპარლამენტო უმრავლესობის წევრი რატი იონათამიშვილი პრეზიდენტს ურჩევს, სანამ გადაწყვეტილებას​ მიიღებს, ჯერ ქვეყნის ბედსა და გამოწვევებზე დაფიქრდეს და შემდეგ იზრუნოს პიარკამპანიაზე.
"საერთაშორისო გამჭვირვალობა - საქართველოს" ხელმძღვანელი ეკა გიგაურისთვის არაძალადობრივ დანაშაულზე​ შეწყალების პოლიტიკისადმი ჰუმანური მიდგომის გაფართოება მისაღებია, თუმცა, თვლის, რომ დაუშვებელია კორუფციული ქმედებისთვის მსჯავრდადებულთა მიმართ ლოიალურ მიდგომის გამოჩენა. 

შეწყალების სახელმწიფო კომისიის თავმჯდომარე ზვიად ქორიძე ამბობს, რომ პრეზიდენტის ინიციატივა არის ჰუმანური აქტი და ყოველგვარ ეჭვზე ლაპარაკი ზედმეტია.
"აქსიომაა: მეტროში შეკიდული ჭერი დაუშვებელია" (კვირის პალიტრა)

ავტ. რუსუდან შელია

სტატიის მიხედვით, მეტროსადგურ "ვარკეთილში", რომლის რეაბილიტაცია ხუთი თვის წინ დასრულდა, ჭერის ჩამონგრევისას 14 კაცი დაშავდა, თუმცა საზოგადოებას ჯერ ისევ არა აქვს პასუხი კითხვაზე - ვინ არის დამნაშავე და რატომ მიიღო დამკვეთმა უხარისხოდ შესრულებული ობიექტი ექსპლუატაციაში.
კომპანია "ყვარელრემმშენის" დირექტორი გიორგი ჯოხარიძე ამბობს, რომ კომპანიამ ყველაფერი​ ისე გააკეთა, როგორც პროექტით იყო გათვალისწინებული და რაც დამკვეთმა, ანუ თბილისის სატრანსპორტო კომპანიამ მოითხოვა.
კითხვაზე, თუ რეაბილიტაციის ხარისხზე თბილისის სატრანსპორტო კომპანიას არ ჰქონდა​ ინფორმაცია, რის საფუძველზე მიიღო ექსპლუატაციაში მეტროსადგური, ტრანსპორტის საქალაქო სამსა​ხურის უფროსი მამუკა მუმლაძე პასუხობს, რომ თბილისის სატრანსპორტო კომპანია პოლიტიკის განმსაზღვრელი ორგანოა და მას სამეურნეო საქმიანობაში ჩარევის რესურსი არა აქვს, თუმცა, აქვე დასძენს, რომ მეტროსადგურ "ვარკეთილის" რეაბილიტაციის გადაწყვეტილება მათ მიიღეს, და შესაბამისად, შესაძლოა რომელიმე დირექტორის პასუხისმგებლობის საკითხიც დადგეს.
ექსპერტი გია ხუხაშვილი ამბობს, რომ სახელმწიფო შესყიდვები დიდი ფულის საჭრელ მანქანად იქცა როგორც არაკეთილსინდისიერი კომპანიებისთვის, ისე უსინდისო მაღალჩინოსნებისთვისაც და სისტემა, სატენდერო პროცედურებით დაწყებული და სამუშაოს დასრულებით დამთავრებული, დიდი ხარვეზებით მუშაობს:
„ასე ხდება მთელ ქვეყანაში - როგორც ბიზნესმენების ნაწილი ჩივის, რეგიონებში "ატკატებს" ჩინოვნიკები პირდაპირ კაბინეტში ითხოვენ. ქვეყანაში მაკონტროლებელი ორგანო გაქრა, ადამიანური რესურსიც კი აღარ დარჩა სახელმწიფო სტრუქტურებში.“ - აღნიშნავს რესპონდენტი.
ხუხაშვილის განცხადებით, თუ ვითარება არ შეიცვლება, ხელისუფლების პოლიტიკური პასუხისმგებლობის საკითხი იმაზე ადრე დადგება, ვიდრე წარმოუდგენია.
"მთავარია იმ ლობის გამოვლენა, რომელიც საჯარო სექტორიდან ინფორმაციას აწვდის კრიმინალურ ავტორიტეტებს" (კვირის პალიტრა)

ავტ. რუსუდან შელია

სტატიაში ნათქვამია, რომ „ქურდული სამყაროს“ წინააღმდეგ ბრძოლისთვის შსს-ს მიერ გახმაურებული ინიციატივა უკვე მოიწონა მთავრობამ და ახლა ის პარლამენტისგან მხარდაჭერას ელოდება. კანონის გამკაცრების მიზეზებზე გამოცემასთან ინტერვიუში  ექსპერტი დავით კუხალაშვილი საუბრობს. მისი განმარტებით, ქვეყანაში კრიმინალური ფონი დამძიმდა და ბუნებრივია, ეს ე.წ. კანონიერი ქურდების მომძლავრებაშიც გამოიხატა. კრიმინალური ავტორიტეტები კი სახელმწიფო ლობის გარეშე არსებობას ვერ ახერხებენ. „ეს არ ნიშნავს, რომ მთლიანად სახელმწიფო მანქანაა მათი მხარდამჭერი, თუმცა ისინი მაშინ ძლიერდებიან, როდესაც გარკვეულ საჯარო​ მოხელეებთან კონკრეტული საკითხების ლობირების შესაძლებლობა უჩნდებათ.” - აღნიშნავს რესპონდენტი. 
კუხალაშვილის მოსაზრებით, მთავარი პრობლემა ფინანსურ ელიტაშია, რომლებიც პირდაპირ თუ ირიბად კრიმინალურ სამყაროს საკუთარი მიზნებისთვის იყენებენ. ის დასძენს, რომ რადიკალური ზომებია მისაღები და მისი აღსრულება თუ არ დაჩქარდა, კრიმინალური ავტორიტეტების ჯგუფი კიდევ უფრო საშიშ კონდიციას მიაღწევს.
"აზრი არ აქვს კანონის გამკაცრებას, თუ მისი აღსრულება გვიჭირს!" (კვირის პალიტრა)

ავტ. ეკა სალაღაია

სტატიის ავტორის მონაცემებით, საქართველოში გზებზე სიკვდილიანობის მაჩვენებელი ევროკავშირის წევრი ქვეყნების საშუალო მაჩვენებელს ორჯერ აღემატება. მხოლოდ 27 იანვარს ხუთი ავარია მოხდა, დაიღუპა შვიდი კაცი, მათ შორის - ორი ბავშვი. "კვირის პალიტრა" საავტომობილო​ ფედერაციის ვიცე-პრეზიდენტ მევლუდ​ მელაძეს ესაუბრა. ის მიიჩნევს, რომ  კანონის გამკაცრებას აზრი არ აქვს, თუ მისი აღსრულების პრობლემა დგას. 
„ყველაზე უარესი ინფრასტრუქტურაც რომ გვქონდეს (არადა, არ გვაქვს), თუ ყველა დარღვევაზე რეაგირებას მოვახდენთ, მძღოლები ეცდებიან, წესები დაიცვან, ეს კი საგზაო შემთხვევებს შეამცირებს.“ - ამბობს მელაძე და აქვე დასძენს, რომ სიტუაციის შეცვლას ნება და მკაცრი ხელი სჭირდება​.
მოზარდთა გარჩევები გრძელდება (კვირის პალიტრა)

ავტ. თეა ხურცილავა

სტატიაში საუბარია არასრულწლოვანთა შორის მომხდარ კონფლიქტებზე, მათ შორის, ბოლო დღეებში მომხდარ კონკრეტულ ფაქტებზე. 31 იანვარს სკოლის ბანკეტის გამო მომხდარი შელაპარაკების დროს დაჭრილი ახალგაზრდის ადვოკატი ამბობს, რომ დღეს შსს-ს საპატრულო პოლიცია უფრო აქტიურად აკონტროლებს სკოლების​ ირგვლივ ტერიტორიას და მიუხედავად იმ სამწუხარო შემთხვევებისა, რომლებიც მაინც ხდება, ამას შედეგი მოჰყვა. მისივე თქმით, არასრულწლოვნები არ თანამშრომლობენ გამოძიებასთან და ეტაპობრივად ყველა უნდა მივიდეს იმ შეგნებამდე, როცა სიმართლის თქმა იქნება ღირსება და არა სირცხვილი.
"აუდიტის დასკვნა საზმაუს "აშიშვლებს" (კვირის პალიტრა)

ავტ. რუსუდან შელია
სტატიაში განხილულია აუდიტის სახელმწიფო სამსახურის მიერ საზოგადოებრივ მაუწყებელში აღმოჩენილ ფინანსურ დარღვევებთან დაკავშირებით გამოქვეყნებული დასკვნა.
საია-ს თავმჯდომარე სულხან სალაძე ამბობს, რომ საზოგადოებრივ მაუწყებელში ფინანსური მაქინაციები ყოველთვის ბუნდოვანი იყო, ახლა კი სახელმწიფო აუდიტს აქვს კრიტიკული შეკითხვები ტელევიზიასთან, რომელიც სახელმწიფოსგან რამდენიმე ათეულ მილიონ ლარს იღებს. მისივე თქმით, ამ ფონზე, გაუგებარია იმ ცვლილებების კანონად ქცევა, რომელსაც მხარს უჭერს საპარლამენტო უმრავლესობის დიდი ნაწილი. 
სალაძის განმარტებით, თუ კანონი დამტკიცდება, მომავალშიც აუცილებლად იქნება საეჭვო შესყიდვები, თანაც - დიდი რაოდენობით. მისივე თქმით, გარანტია, რომ ასეთ ფაქტებზე რეაგირებას საგამოძიებო უწყებები მოახდენენ, არ არსებობს, რადგან ინტერესთა კონფლიქტსა თუ კორუფციის საფრთხეზე პარლამენტში მიღებულ კანონპროექტში არაფერია ნათქვამი. 
„უმჯობესია, სანამ პარლამენტში პრეზიდენტის ვეტოს დაძლევაზე იზრუნებენ, აუდიტის დასკვნაში მითითებულ საფრთხეზე იმსჯელონ.“ - დასძენს სალაძე.  
თბილისისა და ვარშავისთვის დამიზნებული რუსული "ისკანდერები" (კვირის პალიტრა)

ავტ. ირაკლი ალადაშვილი

სტატიის ავტორი წერს, რომ საქართველოსა და პოლონეთის საზღვრებთან, ჩრდილოეთ ოსეთსა და კალინინგრადის ოლქში, მოსკოვმა "ისკანდერებით" შეიარაღებული სარაკეტო ბრიგადების ტექნიკური ზონების მშენებლობა დაამთავრა. საქმე ეხება საქართველოსა და პოლონეთის საზღვართან, ჩრდილოეთ ოსეთსა და კალინინგრადის ოლქში, ოპერატიულ-ტაქტიკური სარაკეტო სისტემებით, Искандер-М-ებით, აღჭურვილი სარაკეტო ბრიგადების სრულ საბრძოლო მომზადებას.
სტატიის თანახმად, რუსეთის სამხრეთის სამხედრო ოლქში "ისკანდერებით" შეიარაღებული ორი სარაკეტო ბრიგადაა დისლოცირებული. ჩრდილოეთ ოსეთში განთავსებული სარაკეტო ბრიგადა კი საქართველოსკენ არის მომართული.
სტატიის ავტორი ფიქრობს, რომ  რუსეთი დასავლეთ და სამხრეთ მიმართულებებს ყველაზე საშიშად მიიჩნევს, შესაბამისად, იქ თავის სარაკეტო პოტენციალს აძლიერებს და უშუალო მეზობლებს - პოლონეთსა და საქართველოს ემუქრება.
ალია 

მღებრიშვილმა ჭკვიანი კამერებით მილიონები იშოვა და იმ ფულით პარიზთან იყიდა ვილა - შსს-ს რომელი რეფორმა „დაალობირეს“ „კანონიერმა ქურდებმა“ - რომელ სამშენებლო კომპანიაში აქვს ინტერესები ირაკლი შოთაძეს? (ალია) 
ავტ.: ანი დვალიშვილი 

„ალიას“ რესპონდენტი, საპატრულო პოლიციის მაღალჩინოსანი ამბობს, რომ გიორგი მღებრიშვილის თანამდებობიდან წასვლა შსს-ს ყველა თანამშრომელს გაუხარდა, რადგან მინისტრი პოლიციელებს პატივს არ სცემდა, ყოველთვიურად საკუთარ გარემოცვას ათი ათასობით ლარიან პრემიებს ურიცხავდა სხვა თანამშრომლების ბედი კი არ აღელვებდა. კონფიდენციალური წყაროს თქმით, გიორგი მღებრიშვილის წახალისებულია კრიმინალური ავტორიტეტები და მისი გაფუჭებული საქმის გამოსწორებას ახლა გიორგი გახარია ცდილობს. 

კონფიდენტის მტკიცებით, გიორგი მღებრიშვილმა ჭკვიანი კამერებით მილიონები იშოვა და პარიზთან ახლოს იყიდა ვილა. 

„ალია“ წერს, რომ ვილის ყიდვის შესახებ ინფორმაცია ხელისუფლების წარმომადგენლებსაც აქვთ, თუმცა, ისინი ამ საკითხზე შურით საუბრობენ და როგორც ჩანს, გული სწყდებათ, მსგავსი შენაძენი თვითონ რომ არ აქვთ. 
სტატიაში ასევე ნათქვამია, რომ შსს-ში იმდენად ცუდი მდგომარეობაა, გიორგი გახარიას პრემიერობაზე საუბარი დროებით გაუმართლებელიც კია, რადგან ამ შემთხვევაში მინისტრის დაწინაურება შეუძლებელია, ამიტომაც ახლა შსს-ს წინ წამოსაწევად ყველაფერი კეთდება და ამის გამოძახილია 96 ეკოავტომობილის უწყებისთვის გადაცემა. 

„ალიას“ კიდევ ერთი კონფიდენციალური წყარო, მინისტრთა კაბინეტის წევრი აცხადებს, რომ პრემიერი კვირიკაშვილი კარგად იაზრებს, გახარიას წინ წამოწევა მის თანამდებობიდან გადადგომას ნიშნავს, ამიტომაც მთავრობის მეთაური მაქსიმალურად ცდილობს არ ჩამორჩეს გიორგი გახარიას. რესპონდენტის თქმით, ამის მცდელობა იყო ჯიპებთან დაკავშირებული განცხადებაც და უკვე ცნობილია, რომ უახლოეს მომავალში სამთავრობო ავტოპარკიც განახლდება - „ცუდია, როცა პრემიერი და მინისტრი ერთმანეთს ეჯიბრებიან და თან ისე, რომ ამ ყველაფერს ერთ კაცთან ათანხმებენ“, - აცხადებს კონფიდენციალური წყარო. 

„ალიას“ მორიგი წყარო, რომელიც გიორგი გახარიას გუნდის წევრად მოიაზრება, ამბობს, რომ მინისტრს მრჩევლებმა დიდი სისულელე ათქმევინეს „კრიმინალურ ავტორიტეტებთან“ დაკავშირებით. მისი განმარტებით, საკანონმდებლო ცვლილებები, რომლებიც „კანონიერ ქურდებთან“ ურთიერთობას ეხება, ე.წ. კაი ბიჭების ლობირებულია, რადგან თუკი დანაშაულს ჩაიდენენ, ისინი ითანამშრომლებენ სამართალდამცველებთან, იტყვიან, რომ „კანონიერი ქურდის“ დავალებით მოქმედებდნენ და პასუხისმგებლობისგან გათავისუფლდებიან. შედეგად კი საქართველოდან წასულ „კანონიერ ქურდებს“ მხოლოდ ბრალი დაუმძიმდებათ და დანაშაულზე პასუხი მხოლოდ ფორმალურად მოეთხოვებათ.

სტატიაში ასევე ნათქვამია, რომ სხვადასხვა უწყებებში გადანაწილებული სუს-ის თანამშრომლები გახარიასა და გომელაურის შეთანხმების საფუძველზე, სამუშაო ადგილებს იცვლიან, რადგან გაჩნდა ეჭვი, რომ აღნიშნული კადრები ადგილობრივი მუნიციპალიტეტის თანამშრომლებს უახლოვდებიან და მათთან ერთად კორუფციულ გარიგებებს აწარმოებენ. წყაროს ინფორმაციით, ეს შეიძლება გონივრული ეჭვი იყოს, თუმცა, სამსახურის შეცვლის გამო სუს-ის თანამშრომლები ვითარებაში რთულად ერკვევიან, რაც ქაოსს იწვევს. 

დასასრულს, ჟურნალისტი წერს, რომ ზემოთ ნახსენებ პრობლემებს მთავარი პროკურორის სამშენებლო ბიზნეს ინტერესებიც ემატება, თუმცა, ამ საკითხზე სტატიას მომდევნო გამოცემებისთვის მოამზადებს. 

„ოცნებას“ კულუარებში ისეთი ომი აქვს გაჩაღებული, იმას ფიქრობენ, ერთმანეთის კეთილები როგორ მო...ან, არადა, სია იმხელა აქვთ, 2020 წლამდე ბუქნაობით არ დაიღლებიან... - ივანიშვილმა საკუთარ გუნდს შემოუთვალა, ერთი ადგილის თამაშს თავი დაანებეთ და ჩემი სახელის ხსენებას მოეშვით, სანამ რიგში არ ჩამიყენებიხართ და არ გადამითვლიხართო (ალია) 
ავტ.: ნინო სამხარაძე

ჟურნალისტი წერს, რომ გაერო სიღარიბის ზღვარს მიღმა დარჩენილთა კატასტროფულ მაჩვენებელზე საუბრობს, თუმცა, ეს „ქართული ოცნების“ წევრებს არ ადარდებთ, რადგან ისინი მხოლოდ გავლენის შენარჩუნებით არიან დაკავებულნი. – „ოცნებას კულუარებში ისეთი ომის აქვს გაჩაღებული, იმას ფიქრობენ, ერთმანეთის კეთილები როგორ მოტ...ან, არადა, სია იმხელა აქვთ, 2020 წლამდე ბუქნაობით არ დაიღლებიან... მოკლედ, ამათ ხალხისთვის არ სცალიათ, წინ დიდი ბრძოლა აქვთ მოსაგები“, - წერს ჟურნალისტი ნინო სამხარაძე, რომელიც ხაზს უსვამს, რომ „ქართულმა ოცნებამ“ საპრეზიდენტო არჩევნებზე მაშველ რგოლად კვლავ ბიძინა ივანიშვილის სახელი გამოიყენა, თუმცა „ივანიშვილმა საკუთარ გუნდს შემოუთვალა, ერთი ადგილის თამაშს თავი დაანებეთ, სანამ რიგში არ ჩამიყენებიხართ და არ გადამითვლიხართო“. 

სტატიის ავტორის ინფორმაციით, „ქართულ ოცნებაში“ საკადრო კრიზისია, მაგრამ ჟღერდება ინფორმაცია იმის შესახებ, რომ შესაძლოა პრეზიდენტობის კანდიდატი არჩილ თალაკვაძე გახდეს. 

პოლიტიკური პარტიების მკვლევარი ლევან ლორთქიფანიძე „ქართულ ოცნებას“ „მოქკავშირს“ ადარებს და ამბობს, რომ პარტიაში რამდენიმე ფლანგია, რომელიც დროებით ბიძინა ივანიშვილის გარშემოა შეკრებილი. მისი თქმით, გუნდში ღარიბაშვილის მხარდამჭერები ერთად არიან, მიხეილ სააკაშვილთან მებრძოლი გაერთიანებული ოპოზიცია ცალკეა, გიორგი კვირიკაშვილს კი ახალი კომკავშირი აქვს ჩამოყალიბებული, რომელიც უცხოეთში განათლებამიღებული, ავტორიტეტის არმქონე ადამიანებისგან შედგება. ლორთქიფანიძის აზრით, ცალკე სუბიექტად არიან წარმოდგენილნი ბიზნესმენები, რომლებიც პარლამენტში საკუთარი ფინანსების გამო მოხვდნენ. 
რესპონდენტი ამბობს, რომ ამ ეტაპზე პრეზიდენტობის საუკეთესო კანდიდატი გიორგი კვირიკაშვილი იქნება, თუმცა, მოხდება თუ არა მისი დასახელება, უცნობია. რაც შეეხება არჩილ თალაკვაძეს, ლორთქიფანიძის განცხადებით, ისეთი კადრის დასახელება, რომელსაც მინიმალური გამოცდილება და არანაირი ავტორიტეტი არ გააჩნია, ხალხის შეურაცხყოფა იქნება. 

ლევან ლორთქიფანიძე ირაკლი ღარიბაშვილის პოლიტიკაში დაბრუნებას ამ ეტაპზე არ პროგნოზირებს და ამბობს, რომ ექსპრემერის კარიერა სრულად არის დამოკიდებული ბიძინა ივანიშვილზე. მკვლევარის განცხადებით, ბიძინა ივანიშვილი „დაყავი და იბატონეს“ პრინციპით ხელმძღვანელობს და მას ყველა პოლიტიკურ სეგემნტთან აქვს კავშირები. რესპონდენტის განმარტებით, ივანიშვილი ღიად თუ ფარულად კონტაქტობს „ევროპულ საქართველოსთან“, „პატრიოტთა ალიანსთან“, ბურჯანაძის პარტიასთან და „შენების მოძრაობასთან“, შესაბამისად, საჭირო დროს მას ყოფილი ხელისუფლების, პრორუსული თუ ლიბერალური იდეოლოგიის მხარდამჭერი ამომრჩევლების თავისკენ შემობრუნება შეუძლია. 
ლევან ლორთქიფანიძე ტაქსის რეგულაციაზეც საუბრობს და ინიციატივას მონოპოლიისკენ გადადგმულ ნაბიჯს უწოდებს. რაც შეეხება „კანონიერი ქურდების“ შესახებ კანონის გამკაცრებას, რესპონდენტი ამბობს, რომ კარგი იქნება თუკი ხელისუფლება მის გუნდშივე მყოფ „კანონიერ ქურდებს“ გაუმკლავდება, რომლებიც საკუთარ პოლიტიკურ თუ ფინანსურ გავლენებს ბოროტად იყენებენ. 

„ალია“ გავრცელებული ცნობის გადასამოწმებლად არჩილ თალაკვაძეს დაუკავშირდა, რომელიც ამბობს, რომ გუნდში ჯერ კანდიდატებზე საუბარი არ ყოფილა, შესაბამისად, კონსულტაციების დასრულებისა და კანდიდატზე შეთანხმების შემდეგ განცხადებას პრემიერ-მინისტრი გააკეთებს. თალაკვაძე განმარტავს, რომ ბიძინა ივანიშვილის სახელის კანდიდატებს შორის გაჟღერება ექსპრემიერის მიმართ არსებული საზოგადოების მაღალი ნდობითაა გაპირობებული. 
„ოცნების“ დეპუტატის ნინო წილოსანის ოჯახი ახალ სკანდალში ეხვევა! (ალია) 
ავტ.: ლაურა აბრამია

ინტერვიუ „თავისუფალი საქართველოს“ წევრ  გია ყრუაშვილთან 

გია ყრუაშვილი „რუსთავი ორის“ სიუჟეტის ანონსს განიხილავს, რომელიც „ქართული ოცნების“ დეპუტატის, ნინო წილოსანის მამის, ბადრი წილოსანის საქმიანობას ეხებოდა.  ანონსში ნათქვამი იყო, რომ ვაგონმშენებელი ქარხნის ყოფილი დირექტორის, ბადრი წილოსანის წინააღმდეგ საქმეა აღძრული. ბრალდების მხარის მტკიცებით, ბადრი წილოსანის მხრიდან სახელმწიფოს 45 მილიონის ზარალი მიადგა. 

რესპონდენტი ამბობს, რომ ნინო წილოსანმა და მამამისმა გავლენები გამოიყენეს და სწორედ ამიტომ არ გავიდა დაანონსებული სიუჟეტი ეთერში. მისი თქმით, როგორც ჩანს, წილოსანი მხოლოდ საკუთარი ოჯახის იმიჯზე ზრუნავს და „რუსთავი ორს“ მაშინ სთხოვს თემის ამოღებას, როცა საქმე პირადად მას ეხება - „თუ იმდენი „დოსტუპი“ გაქვს, რომ 45 მილიონიან საქმეზე სიუჟეტს ახსნევინებ, ბიძინაზე გაკეთებულ სიუჟეტებს რატომ ვერ აგვარებს?“ - კითხულობს გია ყრუაშვილი. 

„თავისუფალი საქართველოს“ წევრი სამარცხვინოს უწოდებს იმ ფაქტს, რომ „ქართული ოცნების“ რიგებში პორტირებულები არიან, ქვეყანაში კი „ნაცების“ აღზევების პროცესი გრძელდება. ყრუაშვილის თქმით, გულსატკენია იმ ადამიანების ყურება, რომელთა წინააღმდეგ ბრძოლის დროს, აქციაზე ყოფნისას მისმა შვილმა ტრავმა მიიღო. 
„ეს ხელისუფლება გადასაყენებელი კი არა, ჩამოსაგდებია!“  - „წინ წყალი გვაქვს, უკან მეწყერი“ (ალია) 
ავტ.: დიანა ლიპარტელიანი 

ინტერვიუ ადვოკატ ზურაბ ჯორბენაძესთან 

ადვოკატი ზურაბ ჯორბენაძე აცხადებს, რომ „ქურდული სამყაროს“ წევრები გიორგი მღებრიშვილის პირობებში გააქტიურდნენ. მისი თქმით, ე.წ. კრიმინალურ  ავტორიტეტებთან ურთიერთობის თაობაზე მიღებული საკანონმდებლო ცვლილებები უშედეგო და გაუმართლებელი იქნება და მხოლოდ ქვედა რგოლის ადამიანებს დაიჭერენ. ადვოკატის მტკიცებით, ხელისუფლება ორმაგი სტანდარტით მოქმედებს, ერთი მხრივ, კანონმდებლობას ცვლის, მეორე მხრივ კი, არჩევნებზე „ძმაკაც ქურდებს“ აგროვებინებს ხმებს. 
„როდესაც „ქურდული სამყაროს წევრობას“ და „ქურდული სამყაროს“ წარმომადგენლის ციხეში მონახულებას დანაშაულად აცხადებ, როგორც მინიმუმ, სტრასბურგის სასამართლოს მიერ გათახსირებული და გალანძღული და საქართველოში 9-ჯერ ნაგინები ადამიანები არ უნდა გყავდეს მოსამართლეებად“, - აცხადებს ჯორბენაძე და დასძენს, რომ მათ შორის მურუსიძეს, ჩემიას, ჩინჩალაძესა და „ნაციონალური მოძრაობის“ რეჟიმის სხვა წევრებს გულისხმობს. 

რესპონდენტი ხელისუფლების წარმომადგენლებსაც აკრიტიკებს და ფიქრობს, რომ გირგვლიანის საქმეზე „ადეიშვილის შნირი ვანო ზარდიაშვილი და ვანო მერაბიშვილის დროს პოლიციის უფროსი მამუკა მდინარაძე“ არ უნდა საუბრობდნენ. მისივე თქმით, ამ შემთხვევაში პრეზიდენტის განცხადება მართებული იყო, რადგან თუ ხელისუფლება გირგვლიანის თემით აპელირებს, მაშინ ამ საქმეში მონაწილე ყველა პირი უნდა დასაჯოს. 
ზურაბ ჯორბანაძის განცხადებით, ამ ხელისუფლების საქმე დამთავრებულია. მისი აზრით, მთავრობა, რომელიც გვერდით იყენებს სააკაშვილ-მერაბიშვილ-ადეიშვილის კადრებს და მხოლოდ ფულის შოვნითაა დაკავებული არათუ გადასაყენებელი, არამედ, ჩამოსაგდებია. 

ადვოკატი ხელისუფლების ნარკოპოლიტიკასაც აკრიტიკებს და ფიქრობს, რომ ნარკოტიკების ლობისტებმა პატრიარქიც კი შეცდომაში შეიყვანეს, რაც საპატრიარქოში არსებულ პრობლემებზეც მიუთითებს. 

კიდევ რომელ მეტროსადგურებშია მოსალოდნელი ტრაგედია? - ექსპერტების სკანდალური დასკვნები! (ალია) 

ავტ.: ნინო ლაბარტყავა 

ინტერვიუ „ანტიკორუფციული კავშირის თავმჯდომარე“ გია ბურჯანაძესთან 

გია ბურჯანაძე მტკიცებით, ბოლო დროს რეაბილიტირებულ მეტრო სადგურებში აბსოლუტურად ყველგან უხარისხოდაა სამუშაოები შესრულებული, ამიტომაც, ტრაგედია გარდაუვალია. ბურჯანაძის განცხადებით, საყოველთაოდ ცნობილია, რომ პლასტმასის ნივთით სარეაბილიტაციო სამუშაოების შესრულება მეტროში არ შეიძლება, თუმცა, საფრთხეს არც წინა ხელისუფლება ითვალისწინებდა და არც მოქმედი. 
ბურჯანაძე მიიჩნევს, რომ სადგურ „ვარკეთილზე“ მომხდარზე პასუხისმგებლობა არა მხოლოდ სამუშაოების შემსრულებელ კომპანიას, არამედ თბილისის იმჟამინდელ მერსა და სხვადასხვა სტრუქტურის წარმომადგენლებს უნდა დაეკისროთ. 

გია ბურჯანაძე ყურადღებას ამახვილებს იმ ფაქტზე, რომ საზოგადოებრივი ტრანსპორტი გაუმართავია და მოქალაქეებს საფრთხე მეტროს გარდა ავტობუსებსა და სამარშრუტო ტაქსიშიც ემუქრებათ. 

„ეს კანონები იმიტომაა შექმნილი, რომ კორუფცია ქვეყანაში იყოს დაუსჯელი, რათა გარანტირებულად აკეთონ ფული“ (ალია) 

ავტ.: მაკა დეკანოსიძე 

ინტერვიუ „შეაჩერე კორუფციას“ ერთ ერთ დამფუძნებელ ვატო გელაშვილთან 
ვატო გელაშვილი „ვარკეთილში“ მომხდარი შემთხვევის შესახებ საუბრობს და აცხადებს, რომ პასუხისმგებლობა არა მხოლოდ კომპანია „ყვარელრემმშენს“, არამედ სარემონტო პროექტის წარმდგენ კომპანია „გეომეფსა“ და მერიის იმ სამსახურებსაც უნდა დაეკისროს, რომლებმაც სამუშაოების ხარისხი შეამოწმეს. გელაშვილის ცნობით, გარდა იმისა, რომ „გეომეფი“ „შავ სიაში“ იყო მოხვედრილი, დოკუმენტში სამუშაოების შესასრულებელ მასალად ცეცხლგამძლე და წყალგაუმტარი „მინა-მაგნეზიტი“ იყო მითითებული, თუმცა, საბოლოოდ „გიფსოკარდონი“ გამოიყენეს, რაზეც მერიამ თვალი დახუჭა. 

„შეაჩერე კორუფციას“ დამფუძნებელი შესყიდვების კანონმდებლობის ხარვეზებზეც ამახვილებს ყურადღებას. მისი თქმით, კანონი კომპანიებს ბიუჯეტის თანხების მითვისების საშუალებას აძლევს, მთავრობა კი დოკუმენტის შეცვლას არ აპირებს, რადგან ტენდერებში მონაწილე ორგანიზაციების დიდი ნაწილი ხელისუფლებასთან დაახლოებულ პირებს ეკუთვნით. 

შეშლილი სამშობლო - დაგვპირდნენ, უმუშევრობის დონე შემცირდებაო და მგონი, დახოცვას გვიპირებენ! (ალია) 

ავტ.: თამო კეშელავა 

ავტორი სატირულ ჟანრში განიხილავს მიმდინარე მოვლენებს და წერს, რომ გაუგებარია სად შოულობს გუგული მაღრაძე 10 ლარად 4 ბოთლ ზეთს, ან როგორ ახერხებს დეპუტატი საზოგადოებისთვის რჩევის მიცემას, რომ 200 ლარად თვიდან თვემდე ცხოვრებაა შესაძლებელი. 

თამო კეშელავა მეტროს ჭერის ჩამონგრევასაც ეხმაურება. მისი თქმით, ამასობაში დავით ნარმანია და გიგი უგულავაც დამეგობრებულად და ორივენი ამტკიცებენ, მსგავსი შემთხვევები ნებისმიერი მერის პირობებში შეიძლება მოხდესო. 

სტატიაში გიორგი მარგველაშვილიცაა გაკრიტიკებული და ნათქვამია, რომ პრეზიდენტს ინიციატივები მხოლოდ ნარკოპოლიტიკასთან დაკავშირებით აქვს. 

სინთეტიკური ნარკოტიკი CK (скорост)  - „ამაზე საშიში მტერი ამ ეტაპზე საქართველოს არ ჰყავს“ – „აგერ გისახელებთ მომწოდებლის სახელს, მეთოდს და გგონიათ, შსს-მ ეს არ იცის? ძალიან დიდი ფული კეთდება“ (ალია) 

ავტ.: მაკა დეკანოსიძე 

„ალიას“ კონფიდენციალური წყარო სინთეტიკური ნარკოტიკის ერთ-ერთი სახეობის CK-ის შესახებ საუბრობს, რომლის შეძენა რუსული აპლიკაცია „ტელეგრამ-ის“ მეშვეობით, ვინმე „ფოხ-ისგანაა“ შესაძლებელი. რესპონდენტის მტკიცებით, აღნიშნული ნივთიერება ძლიერ ჰალუცინაციებს იწვევს და ყველა კლუბურ ნარკოტიკზე მეტად საშიშია. 
წყაროს ინფორმაციით, ნარკოტიკის შეძენა 15 წუთია შესაძლებელი და „ფოხ-ის“ ქართველი პარტნიორები წამალს ძირითადად გარეუბნებში ტოვებენ, თუმცა შსს ამაზე არ რეაგირებს, რაც იმაზე მიუთითებს, რომ ისინი წილში არიან და ხალხის ჯანმრთელობის სანაცვლოდ ფულს აკეთებენ. 

ეს არის ნარკომაფიის შეკვეთილი კანონპროექტი! თუ ეჭვი გეპარებათ, წაიკითხეთ კარგად! (ალია) 

ავტ.: ლევან ჯავახიშვილი 

სტატიის ავტორი წერს, რომ „საქართველოს ნარკოპოლიტიკის ეროვნული პლატფორმის“ მიერ შემუშავებული კანონპროექტი ნარკომაფიის მიერაა შეკვეთილი. ჟურნალისტის ცნობით, კანონპროექტში ისეთი მუხლებია ჩადებული, რაც ნარკოტიკების დამამზადებელთა და რეალიზატორთა ინტერესებს იცავს და ნარკომომხმარებლებისადმი ჰუმანური მოპყრობა მხოლოდ შირმადაა გამოყენებული. 
ლევან ჯავახიშვილი მკითხველს კანონპროექტიდან ამონარიდებს აცნობს, საიდანაც ირკვევა, რომ განსაკუთრებულად დიდი ოდენობის ნარკოტიკის წარმოება ან გასაღება 2-დან 7 წლამდე პატიმრობით დაისჯება. ჟურნალისტი ყურადღებას ამახვილებს, რომ ამ ეტაპზე მსგავსი საქმიანობისთვის თავისუფლების უვადო ან 20 წლამდე აღკვეთაა განკუთვნილი. 

მასალაში ნათქვამია, რომ კანონპროექტს მხარს უჭერენ დეპუტატები: აკაკი ზოიძე, ირინა ფრუიძე, ლევან კობერიძე, დიმიტრი ცქიტიშვილი და სოფიო ქაცარავა. ავტორის აზრით, საინტერესოა რა მოტივი ამოძრავებთ ზემოთხსენებულ დეპუტატებს. 

„ქართული დასის“ ლიდერის, ჯონდი ბაღათურიას მტკიცებით, ამ კანონპროექტის გასატანად ნახევარი მილიონია გამოყოფილი და ცვლილებებით არა მხოლოდ ადგილობრივი ნარკორეალიზატორები, არამედ საერთაშორისო დილერები არიან დაინტერესებულნი.
„დაგვამხეს ქვეყანა თავზე, დრო მართლა აღარ ითმენს!!!“  - „ბიძინა ივანიშვილი პოლიტიკიდან არსად არ წასულა. „ქართულ ოცნებას“ ისევ აფინანსებს და როგორ გაერიდა? არც ერთი მნიშვნელოვანი სახელმწიფოებრივი გადაწყვეტილების მიღება მის გარეშე არ ხდება...ეგ კაცი თავისი სიმდიდრის ტყვეა“ (ალია) 
ავტ.: ლევან ჯავახიშვილი 

ინტერვიუ „ქართული მარშის“ წევრ რამაზ გაგნიძესთან 

ინტერვიუს შესავალში ჟურნალისტი წერს, რომ ბიძინა ივანიშვილმა ქვეყნის სათავეში გუგული მაღრაძის მსგავსი უსინდისოები მოიყვანა, რომლებიც ბიუჯეტს ხრავენ და მოსახლეობას უმტკიცებენ, 180 ლარიანი პენსია სოლიდურიაო. ლევან ჯავახიშვილის აზრით, ექსპრემიერი მხოლოდ „უხუცესი“ ხეებისგან გამოყოფილი ჟანგბადით ირთობს თავს, ქვეყნის ბედი კი არ ადარდებს, ამიტომაც ხელისუფლება დაუყოვნებლივ უნდა შეიცვალოს. ჟურნალისტის თქმით, ამ ეტაპზე ერთადერთი სოლიდური ძალა, რომელმაც ხალხის ქუჩაში გამოყვანა მოახერხა, „ქართული მარშია“, სწორედ ამიტომ დაინტერესდა „ალია“ მისი სამომავლო გეგმებით. 

რამაზ გაგნიძე აცხადებს, რომ „ქართული მარში“ მასშტაბური აქციებისთვის ემზადება, მანამდე კი რეგიონული ორგანიზაციების ჩამოყალიბების პროცესი მიმდინარეობს. მისი თქმით, „ქართულმა მარშმა“ ერთნაირსქესიანთა ქორწინებასა და მიწის უცხოელებზე გაყიდვას უკვე შეუშალა ხელი, ამჯერად კი უცხოელებისთვის ბინადრობის უფლებისა და მოქალაქეობის მიცემასთან დაკავშირებულ საკითხებზე მიმდინარეობს მუშაობა. 

გაგნიძე ამბობს, რომ ნარკოპოლიტიკასთან დაკავშირებითაც ამზადებს მათი გუნდი კანონპროექტს და თუკი პარლამენტი ამ ცვლილებებს 10 დღის ვადაში არ განიხილავს, „ქართული მარშის“ წევრებს ნაგვის ურნები აქვთ მომზადებული, სადაც ხალხი დეპუტატებს მიუჩენს ადგილს. 

რამაზ გაგნიძე აქციებს არა მხოლოდ ხელისუფლების შეცვლის მოთხოვნით არამედ, პრეზიდენტის ადმინისტრაციასთანაც აანონსებს. მისი თქმით, პრეზიდენტი, მეუღლესთან ერთად ნარკოტიკის პოპულარიზაციას ეწევა, რის გამოც, მან საპუხი უნდა აგოს. 

რესპონდენტი ყურადღებას დავით საგანელიძეზეც ამახვილებს, რომელსაც დასავლეთში 40-50 ათასი ჩინელის ჩამოყვანა აქვს განზრახული. – „დაგვამხეს ქვეყანა თავზე და თუ დროულად არ ვიმოქმედეთ, აღარაფერი დარჩება“, - აცხადებს გაგნიძე და დასძენს, რომ „ქართული მარში“ ხელისუფლების წარმომადგენლებთან კომპრომისზე წასვლასა და ქვეყნის გაყიდვას არ აპირებს. 

საზოგადოებრივი მოძრაობის წარმომადგენელი ამბობს, რომ ბიძინა ივანიშვილი პოლიტიკიდან არ წასულა და ის ლიბერასტული სამყაროს ტყვეობაშია, რადგან თუკი მათ არ დაემორჩილება, სერიოზულ ფინანსურ ზარალს მიაყენებენ. – „დიდი მადლობა ბიძინა ივანიშვილს, რომ შევარდნაძის დროს დაწყებული, ბადრი პატარკაციშვილის მიერ გაგრძელებული სამების ეკლესიის მშენებლობა დაასრულა, მაგრამ მის მოყვანილ პოლიტიკურ გუნდს ისე მიჰყავს საქმე, სამებას ეშმაკები დაეპატრონებიან“, - აცხადებს რესპონდენტი. 
„ეს გათახსირებული ხელისუფლება, ეს ბოროტება ძირფესვიანად უნდა ამოიძირკვოს“ (ალია) 

ავტ.: ნინო ლაბარტყავა 

ინტერვიუ „ქართული იდეის“ ახალგაზრდული ორგანიზაციის თავმჯდომარე გეგა ხვედელიძესთან 

გეგა ხვედელიძე აცხადებს, რომ საქართველოს ხელისუფლება თურქულ-არაბულ ბარებში გაბატონებული ნარკომანიასა და პროსტიტუციას არ ებრძვის, რადგან ამ ყველაფრისგან ფინანსურ სარგებელს იღებს. ხვედელიძე საზოგადოებას გააქტიურებისა და „ბარიგების დამკრიშავი ხელისუფლების“ გადაყენებისკენ მოუწოდებს. 

„ქართული იდეის“ წარმომადგენელი ხაზს უსვამს, რომ ამ ხელისუფლების წევრებს მხოლოდ ფულის კეთება და ბიძინა ივანიშვილის აზრი აინტერესებს, ხალხის ბედი კი მისთვის სულერთია. 

ვინ და რა ნიშნით შეარჩია გურანდა გაბუნია „ხელოვნების ქურუმის“ ჯილდოსთვის? – „იდენი ადიდა ბიძინა ივანიშვილი, სანამ ჯილდო არ დაიმსახურა“ (ალია) 

ავტ.: დიანა ლიპარტელიანი 

სტატიის თანახმად, გურანდა გაბუნიას სასცენო მოღვაწეობის სამოცი წლისთავთან დაკავშირებული ღონისძიება და „ხელოვნების ქურუმის“ ჯილდოს გადაცემა საზოგადოებაში განსჯის საგანი გახდა. სოციალურ ქსელში გაჩნდა მოსაზრება, რომ „გურანდა გაბუნიამ იმდენი ადიდა ბიძინა ივანიშვილი, სანამ ჯილდო არ დაიმსახურა“.
„ალია“ ჯილდოს გადაცემის დეტალების გასარკვევად კულტურის სამინისტროს დაუკავშირდა. უწყებაში განმარტავენ, რომ  სამინისტროს უმაღლესი ჯილდო ხელოვანებს კულტურის სფეროში შეტანილი განსაკუთრებული წვლილისთვის გადაეცემათ, თუმცა, საორგანიზაციო კომიტეტი, რომელიც მსგავს საკითხებს განიხილავს არ არსებობს და გადაწყვეტილებას კულტურის მინისტრი და ხელოვნების დეპარტამენტი იღებს. 
„ქუჩაში დავდგებით და ამათ ტაქსების რევოლუციას მოვუწყობთ!“ – „იმ ფულს, რასაც მე ერთ გასვლაზე ვშოულობ, ეგენი ნასკებში ხარჯავენ და იმასაც მართმევენ ახლა? პირდაპირ დაწერე თუ გინდა, იმის დედას შევეცი, ვინც დათმოს! (ალია) 

ავტ.: ნინო ლაბარტყავა 

ჟურნალისტი წერს, რომ თბილისის ესთეტი მერი მგზავრების კომფორტულობაზე ამახვილებს ყურადღებას ტაქსის რეგულაციებზე საუბრისას, თუმცა, იმას არ ითვალისწინებს, რომ 40 000 ტაქსისტის უკან ოჯახი დგას, რომელსაც რჩენა უნდა, ამ ქვეყანაში კი სამსახურის პოვნა, ფაქტობრივად, შეუძლებელია. 

„ალია“ ტაქსის მძღოლებს ესაუბრა, რომლებიც ამბობენ, რომ ძველი, გაუმართავი მანქანით მუშაობა არც თავად ეხალისებათ, მაგრამ სხვა გამოსავალი არ აქვთ - „კალაძე მომცემს ბანკის ფულს თუ კვირიკაშვილი?“, - კითხულობს ერთ-ერთი რესპონდენტი. 

ტაქსის მძღოლები ამბობენ, რომ რეგულაციების შემოღებას არ შეეგუებიან და საკუთარი უფლებების დასაცავად ქუჩაშიც გავლენ. რესპონდენტების განცხადებით, როგორც ჩანს, რომელიმე ჩინოვნიკს აქვს ტაქსის ბიზნესი და სწორედ ამიტომ ცდილობს მთავრობა შეზღუდვების დაწესებას. 

რას აპირებენ სამუშაოს დაკარგვის მომლოდინე „სტაიანშიკები“? (ალია) 

ავტ.: ნინო ლაბარტყავა 

„ალიას“ ინფორმაციით, თბილისის მერიამ, შესაძლოა, ე.წ. „სტაიანშიკებს“ მუშაობა აუკრძალოს, რაც ისედაც ღარიბ მოსახლეობას კიდევ უფრო გააღარიბებს. ჟურნალისტი რამდენიმე „სტაიანშიკს“ ესაუბრა. მათი ნაწილი ფიქრობს, რომ ხელისუფლებისგან კარგს არაფერს უნდა ელოდოს, მეორე ნაწილის აზრით კი, მთავრობა ცვილებებს ვერ გაბედავს, რადგან თუკი ტაქსისტებსა და „სტაიანშიკებს“ ერთდროულად „დაარტყამს“, მოსახლეობა „ქართულ ოცნებასაც“ მიხეილ სააკაშვილივით სახლში გაისტუმრებს. 
ბაგა-ბაღებში ბავშვის ტარება სახიფათო ხდება?! - რა ფაქტებზე დაიწყო მოკვლევა შსს-მ? (ალია) 

ავტ.: დიანა ლიპარტელიანი 

არჩილ გამზარდია „ალიას“ ინფორმაციას აწვდის, რომლის თანახმადაც, თბილისის მეასე ბაგა-ბაღში პურში ლითონის ბასრი საგანი იქნა აღმოჩენილი, რაზეც ოქმი დაწესებულების დირექტორმაც შეადგინა. გამზარდია ყურადღებას ამახვილებს, რომ ბაღების ტენდერი შპს „ნილმა“ მოიგო, რომლის დამფუძნებლებმაც „ქართულ ოცნებას“ 150 000 ლარი შესწირეს. 

შპს „ნილი“ კი გავრცელებულ ინფორმაციას შავი პიარის ნაწილს უწოდებს და აცხადებს, რომ რამდენიმე დღის წინ მათი დისტრიბუციის მანქანებიდან 27 ბაღის გასაღები დაიკარგა, რაზეც მოკვლევა შსს-ს აქვს დაწყებული. 

ჩხუბი მე-3 საბავშვო ბაღში - ერთმანეთს ძიძა და მშობელი ფიზიკურად დაუპირისპირდნენ! (ალია) 

ავტ.: დიანა ლიპარტელიანი 

ინტერვიუ მე-3 საბავშვო ბაღის ყოფილ დირექტორ თათია ვაჭარიძესთან 

მესამე საბავშვო ბაღის ყოფილი დირექტორი რამდენიმე დღის წინ მომხდარი ინცინდენტის შესახებ საუბრობს. მისი თქმით, აღსაზრდელის მშობელსა და ძიძას შორის ფიზიკური დაპირპისირება მოხდა, რადგან ამ უკანასკნელმა ბაღში მისულ ბავშვს სცემა. თათია ვაჭარიძე განმარტავს, რომ ფიზიკური ძალადობის გამო ბაღის თანამშრომელი სამსახურიდან უნდა გათავისუფლებულიყო, თუმცა ადმინისტრაციამ რეაგირება დააგვიანა, რასაც მშობლის გაღიზიანება მოჰყვა. 

ბაღის ყოფილი დირექტორი ამბობს, რომ ძიძა ეთერ ხვიჩია-ჯოხაძე „ქართული ოცნების“ აქტივისტია და ხელისუფლების შეცვლიდანვე ითხოვდა „ღვაწლის დაფასებასა“ და სამსახურში მოწყობას, რაზეც მას უარი უთხრეს. თათია ვაჭარიძის განცხადებით, ეთერ ხვიჩიას სამსახურში აყვანა მას თემურ თორდინავამაც სთხოვა, რაზეც უარი მიიღო. დოლიძე იხსენებს, რომ ქალი აგრესიულობით გამოირჩეოდა და მისი ბავშვებთან შეშვება საფრთხეს წარმოადგენდა. 

სკანდალი - მკითხავების ახალი აფიორა! (ალია) 

ავტ.: მაია იასეშვილი 

„ალია“ მკითხველს თვითმარქვია მკითხავებისა და მჩხიბავების შესახებ აწვდის ინფორმაციას, რომლებიც მასთან მისულ ადამიანებს ცრუ ვინაობას ეუბნებიან, ოქროულობას ჯადოს მოხსნის მიზნით ართმევენ, შემდეგ კი ნაქირავები ბინებიდან ისე უჩინარდებიან, რომ მათი პოვნა შეუძლებელი ხდება. 
შინაგან საქმეთა სამინისტრო 2017 წლის დანაშაულის სტატისტიკას აქვეყნებს (ალია) 
შინაგან საქმეთა სამინისტრო ორწლიანი პაუზის შემდეგ, 2017 წლის დანაშაულის სტატისტიკას აქვეყნებს, რომელსაც „ალია“ მკითხველს დეტალურად აცნობს. 

სკანდალი რუსეთში ქართული ფესვებით (ალია) 

ავტ.: ლევან ჯავახიშვილი 

„ალია“ რუსულ მედიაზე დაყრდნობით კრასნოდარელი მოსამართლის, ელენე ხახალევას შესახებ წერს. გავრცელებული ცნობების თანახმად, მოსამართლე ხახალევას მითითებული აქვს, რომ 1991 წელს მან თბილისის სახელმწიფო უნივერსიტეტში დაამთავრა იურიდიული ფაკულტეტი, თუმცა, მისი ოპონენტების მტკიცებით,  დიპლომი გაყალბებულია. 

სტატიაში ნათქვამია, რომ მოსამართლე ელენა ხახალევა „ქურდულ სამყაროსთან“ არის დაკავშირებული. 

ხახალევას ოპონენტები არ გამორიცხავენ, რომ მოსამართლემ ყალბი დიპლომის დუბლიკატის მოპოვებაც მოახერხოს, რადგან მისი მაზლი ცნობილი ქართველი მედიამაგნატი დავით ზილფიმიანია და მას კარგი კონტაქტები აქვს. 

პრაიმტაიმი
ინიციატივებით ბრძოლა მარგველაშვილსა და „ქართულ ოცნებას“ შორის / გიორგი მარგველაშვილი: „ჩემი განსხვავებული აზრით, ქვეყნის დემოკრატიულობის ხარისხს ვაჩვენებდი“ (პრაიმტაიმი)
ავტ. ქეთი ხატიაშვილი
სტატიაში საუბარია საპრეზიდენტო არჩევნებზე და მის სამზადისზე. ექსპერტი ლევან ალაფიშვილი პრეზიდენტის ბოლო დროინდელ განცხადებებს იხსენებს და მიაჩნია, რომ იგი ცდილობს, ტემპერატურა აწიოს და საპრეზიდენტო მარათონისადმი დიდი ინტერესი გააღვივოვს, მიიღებს ის შემდეგ მონაწილეობას არჩევნებში თუ არა, ეს ჯერ კიდევ კითხვის ნიშნის ქვეშ დგას.
სტატიის ავტორი წერს, რომ თუ მარგველაშვილი საარჩევნო მარათონში ჩაებმება, ეს სერიოზული გამოწვევა იქნება, პირველ რიგში, „ნაციონალური მოძრაობისთვის“, რადგან  თუ ის მარგველაშვილთან ითანამშრომლებს, ამით საკუთარ სისუსტეს დააფიქსირებს, ხოლო თუ განუდგება, მაშინ აუცილებლად დაკარგავს მთავარი ოპოზიციონერის სტატუსს.

ექსპერტების შეფასებით, როგორც „ქართული ოცნება“, ისე მარგველაშვილი მომგებიანი თემებით ცდილობენ ელექტორატზე ზემოქმედებას. ექსპერტი არჩილ გამზარდია პრეზიდენტის მიერ რამდენიმეჯერ სასამართლო სისტემის მისამართით გამოთქმულ კრიტიკას ეხმაურება. მისი განმარტებით, მურუსიძის თემით ის საშუალო სტატისტიკურ ამომრჩეველზე ახდენს ფოკუსირებას და ითვალისწინებს იმას, რა მოტივებითა და ინფორმაციებით იღებს გადაწყვეტილებას მასობრივი ამომრჩეველი.

ბურჯანაძე არასაპარლამენტო ოპოზიციის გაერთიანებას ცდილობს (პრაიმტაიმი)
ავტ. ქეთი ხატიაშვილი

ინტერვიუ ნინო ბურჯანაძესთან.

“დემოკრატიული მოძრაობა – ერთიანი საქართველოს” ლიდერი ნინო ბურჯანაძე გამოცემასთან საუბარს საპრეზიდენტო არჩევნების წინა პერიოდის შეფასებით იწყებს. მისი თქმით, ხელისუფლება ცდილობს, მოსახლეობაში ჩანერგოს ნიჰილიზმი და აგრძნობინოს მათ, რომ არავითარი მნიშვნელობა არ აქვს, ვინ იქნება პრეზიდენტი, მისი შეკვეცილი უფლებების გამო. ამ შემთხვევაში კი, მისი მოსაზრებით, ოპოზიციის ერთობა გადამწყვეტია. ბურჯანაძე ადასტურებს, რომ „ლიდერთა საბჭოში“ შემავალი 13 პოლიტიკური პარტია ერთიანი კანდიდატის შესაჯერებლად გარკვეულ კონსულტაციებს აწარმოებს ერთმანეთში. ის ასევე თვლის, რომ პრეზიდენტი მხოლოდ საკუთარი გუნდით არ უნდა შემოიფარგლოს და კოალიციური ერთობა და კოალიციური მხარდაჭერა უნდა ჰქონდეს.
პოლიტიკოსი ამბობს, რომ მისი პრეზიდენტობა დღეს ქვეყანაში არის ერთადერთი შანსი ქვეყნის გადარჩენისა და ის იბრძოლებს არა სკამისთვის, არამედ საქართველოს უკეთესი მომავლისთვის.  ბურჯანაძის თქმით, ის არის ერთადერთი ადამიანი, ვისაც შე​უძლია აფხაზეთისა და სამაჩაბლოს დაკარგვის პროცესის შეჩერება. 
რესპონდენტი დასძენს, რომ თუკი პრეზიდენტი გახდება, პირველ რიგში ოფიციალურ ვიზიტს მოკოვში გამართავს, შეხვდება ვლადიმერ პუტინს და მისცემს პირობას, რომ საქართველო არასდროს გაწევრიანდება ნატო-ში. 

გახარია ქურდული სამყაროს წინააღმდეგ ბრძოლას ამკაცრებს (პრაიმტაიმი)
ავტ. მირიან ბოქოლიშვილი

სტატიის თანახმად, შინაგან საქმეთა სამინისტრო ქურდული სამყაროს წინააღმდეგ ბრძოლას ამკაცრებს და ამ მიზნით საკანონმდებლო ცვლილებების პაკეტს პარლამენტში აგზავნის. აქვე ნათქვამია, რომ მიუხედავად იმისა, რომ „კანონიერი ქურდის“ სტატუსის მატარებელი პირები ან ციხეში სხედან, ან საზღვარგ​არეთ იმყოფებიან, ირკვევა, რომ რუსეთში, თურქეთსა და ევროპის სხვადასხვა ქვეყანაში მყოფი „კანონიერი ქურდები“ საქართველოში საკუთარი ინტერესების გატარებას მაინც ახერხებენ.
სტატიაში მოთხრობილია რამდენიმე სპეცოპერაციის შესახებ, რომლებიც „კანონიერი ქურდების“ წინააღმდეგ ჩატარდა. 

„ადამიანური შეცდომა“ თუ კანონდარღვევა? (პრაიმტაიმი)
ავტ. სალომე ჩადუნელი 

სტატიაში საუბარია აუდიტის სამსახურის მიერ გამოქვეყნებულ ანგარიშზე, სადაც  საზოგადოებრივი მაუწყებლის მიერ ფინანსების ხარჯვის კანონიერებაა შესწავილილი. 
საზოგადოებრივი მაუწყებლის სამეურვეო საბჭოს წევრის სულხან სალაძის აზრით, შრომის ანაზღაურების მიმართულებით გაჩენილი კითხვები ტელევიზიაში საშტატო განრიგების არარსებობის პრობლემას უკავშირდება. მისივე განმარტებით, საზოგადოებრივ მაუწყებელს საშტატო განრიგი არც გასულ წელს ჰქონია და არც მიმდინარე წელს არ აქვს. 
საზოგა​დოებრივი მაუწყებლის სამეურვეო საბჭოს თავმჯდომარე გრიგოლ გოგელია სულხან სალაძეს პასუხობს და აცხადებს, რომ საშტატო განრიგის შემუშავება იმ პროცესებმა შეაფერხა, რაც მაუწყებელში 2015-2016 წლებში განვითარდა.

აუდიტის სამსახურის დასკვნაში ერთ-ერთი დარღვევის სახით აღნიშნულია, რომ სამეურვეო საბჭოს ყოფილ წევრს, ლელა გაფრინდაშვილს, რომელსაც უფლებამოსილების ვადა ჰქონდა შეწყვეტილი, 5 თვის განმავლობაში ჰონორარის სახით უსაფუძვლოდ მიღებული აქვს 12,800 ლარი. 
აღნიშნულ დარღვევას გრიგოლ გოგელიამ ბუღალტრის „ადამიანური შეცდომა“ უწოდა. 
ლელა გაფრინდაშვილი მოითხოვს, რომ შეიკრიბოს საზოგადოებრივი მაუწყებლის ბორდი და მის საკითხზე საჯაროდ იმსჯელონ. ის ყველა კითხვაზე საპასუხოდ მზად არის. 

ჟურნალისტური ეთიკის ქარტიის დირექტორი ნატა ძველიშვილი დასკვნას ძალიან მწვავეს და კრიტიკულის უწოდებს. ის მიიჩნევს, რომ აუცილებელია, დადგეს კონკრეტული ადამიანების პასუხისმგებლობის საკითხი და თუ ამგვარ დასკვნებს არ მოჰყვება შესაბამისი შედეგები, ეს ნიშნავს იმას, რომ სიტუაცია არ შეიცვლბა. 


„სადამსჯელო პოლიტიკა“ თუ ევროპული სტანდარტები (პრაიმტაიმი)
ავტ. სალომე ჩადუნელი 
გამოცემის ცნობით, საქართველოს უნივერსიტეტებში 1140-ზე მეტი სასწავლო პროგრამის აკრედიტაცია იწყება. სწორედ შემოწმების შედეგებზე იქნება დამოკიდებული, მოიპოვებს თუ არა უმაღლესი სასწავლებელი კონკრეტული პროგრამის სწავლების უფლებას.
უნივერსიტეტების ნაწილი ეჭვქვეშ აყენებს აკრედიტაციის საბჭოს შემადგენლობას და წევრების კომპეტენციას. როგორც „პრაიმტაიმთან“ საუბარში განმარტავენ, კონკრეტული პროგრამები უსაფუძვლოდაა შეჩერებული და საბჭოს წევრებს პროგრამისთვის აკრედიტაციის მინიჭებამდე არ მოუმზადებიათ უნივერსიტეტები. სტუდენტები ამბობენ, რომ დოქტორანტის ხარისხის დაკარგვის საფრთხის წინაშე დგანან, აკრედიტაციის მინიჭების „სადამსჯელო პოლიტიკის“ გამო.
აღნიშნულ ბრალდებებს გამოცემასთან ინტერვიუში განათლების ხარისხის განვითარების ეროვნული ცენტრის დირექტორი თამარ სანიკიძე პასუხობს და განმარტავს იმ ცვლილებას, რაც აკრედიტაცია-ავტორიზაციის მიმართულებით განხორციელდა.

სკანდალური ფაქტი თბილისის ერთ-ერთ სკოლაში (პრაიმტაიმი)
ავტ. მიხეილ ჯანგიშერაშვილი
სტატიაში საუბარია თბილისში, ისნის რაიონში კერძო რუსულენოვან სკოლა „ინტელექტში“ მომხდარ შემთხვევაზე. ერთ-ერთი მოსწავლის მშობელი ყვება, რომ მცირეწლოვან ბავშვებს ასწავლიან სახელმძღვანელოთი, სადაც აფხაზეთი და სამაჩაბლო, ისევე როგორც ოკუპირებული ყირიმი, რუსეთის ფედერაციის ტერიტორიებად არის აღიარებული.
რესპონდენტი ამბობს, რომ მას შემდეგ, რაც აღნიშნული ფაქტი გააპროტესტა, სკოლის ადმინისტრაციამ რუსეთის დამახინჯებულ რუკას თეთრი ფურცლები გადააკრა.

სკოლის ადმინისტრაციაში აცხადებენ, რომ სკ​ოლა არის რუსულენოვანი, შესაბამისად, ბავშვებს ქართული არ ესმით და ყიდულობენ რუსულ სახელმძღვანელოებს, მაგრამ სკოლა ამას რეკომენდაციას არ უწევს.

ასავალ-დასავალი

ვახტანგ კულუმბეგაშვილი: პრემიერი კვირიკაშვილი შევარდნაძეს მაგონებს, ტიპიური მოქალაქეთა კავშირელია! („ასავალ-დასავალი“)

ავტ. ნატო ფოცხიშვილი

სამხედრო ძალების ვეტერანი ვახტანგ კულუმბეგაშვილი: „ – გული მიკვდება, როდესაც ასე სვამენ კითხვას - ნატოში შესვლა თუ აფხაზეთისა და სამაჩაბლოს დაბრუნება?... ვინმეს მართლა სჯერა, რომ ირაკლი ღარიბაშვილი თანამდებობიდან თავისი ინიციატივით გადადგა?... ეს ახალგაზრდა პატრიოტი ბიჭი იმისათვის დასაჯეს, რომ საჯაროდ განაცხადა - მამაკაცისა და ქალის ერთობლიობა არის ოჯახი და ვიდრე ამ თანამდებობაზე ვიქნები, ლიბერალების პარპაშს არ დავუშვებო... ივანიშვილიც მეცოდება, გულით უნდა საქართველოსათვის კარგი, მილიარდები დახარჯა საქართველოსთვის, მაგრამ ფრთების გაშლის საშუალებას არ აძლევენ, დაწყებული საქმე ბოლომდე მიიყვანოს... რატომღაც მგონია, რომ პრემიერი კვირიკაშვილი დღესაც სააკაშვილისა და შევრადნაძის პერიოდის პატივისმცემელია. მან მოქალაქეთა კავშირში აიდგა ფეხი და ვფიქრობ, ახლაც შევარდნაძის გზით მიდის... კვირიკაშვილი შევარდნაძეს მაგონებს... გამოვიდეს და ხმამაღლა თქვას, უჭერს თუ არა მხარს ნარკოპოლიტიკის ლიბერალიზაციას.“

მიხეილ ცაგარელი: ძაღლის წელიწადი 11 დღეში, 16 თებერვალს დადგება! („ასავალ-დასავალი“)

ავტ. ნატო ფოცხიშვილი

მიხეილ ცაგარელი: „ - ეს ორი კვირა ძალიან რთული გვექნება...  მთავრისა და მზის დაბნელების ორკვირიანი საგამოცდო პერიოდის დასრულების შემდეგ, 18 თებერვლიდან დედამიწა დადებით ენერგოველში გადადის. მარტის 20 რიცხვამდე სიტუაცია მშვიდი და სტაბილური იქნება... 20 მარტიდან დაახლოებით 20 აპრილამდე ძალიან რთული პერიოდი იქნება განსაკუთრებით ფრთხილად თხის რქის, კირჩხიბის, ვერძისა და სასწორის ზოდიაქოებში დაბადებულები უნდა იყვნენ... წლის ბოლომდე ისეთი კატაკლიზმები და ცვლილებები გველის, როგორც არასოდეს... დიდი შანსია, რომ გიორგი კვირიკაშვილი პირველი გააბრძანონ მთავრობიდან. არცერთი თავმოყვარე ქვეყანა არ გააჩერებდა თანამდებობაზე ისეთ პრემიერს, რომელიც საჯაროდ იგინება... პრემიერის სიტყვები - ეკონომიკა წინ მიდის, კარგად შეფუთული ტყუილია... კვირიკაშვილის გაწონასწორებულობა მხოლოდ გარეგნული ნიღაბი იყო... თუ პოლიტიკურ დონეზე სერიოზული ცვლილებები არ გატარდა და ქვეყნის სათავეში ეროვნული მრწამსით გაჯერებული პოლიტიკოსები არ მოვიდნენ, ეს ქვეყანა ვერ გადარჩება... მარგველაშვილმა რამდენიც არ უნდა იფიქროს მეორე ვადით პრეზიდენტობაზე, მას არავინ არაფერს ეკითხება. როგორც მოიყვანეს, ისე გაიყვანენ თამაშიდან... მთავარი სამკვდრო-სასიცოცხლო ომი ე.წ. ლიბერალებსა და ტრადიციონალისტებს შორის წინ გველის... ტრამპის გადაწყვეტილებები ზუსტად ჯდება იმაში, რასაც ძაღლის წელიწადი ითხოვს, ანუ ჩვენს  წისქვილზე ასხამს წყალს...  პირადად მე პრეზიდენტად ირაკლი ღარიბაშვილსა და ლევან ვასაძეს ვისურვებდი... [ბიძინა ივანიშვილმა] ჩემს რჩევასთან ერთად უნდა გაითვალისწინოს ამერიკის, ევროკავშირის და სხვათა შორის, ბანკირების რჩევაც, რაც ადვილი არ არის... მართალია, დღეს საქართველოში ბიძინა ივანიშვილი უგვირგვინო მეფეა, მაგრამ ქვეყნის გარეთ თავისი ფულის მძევალი გახლავთ. შეიძლება ერთ დღეში ნულზე დასვან ან ისეთ რევოლუცია მოუწყონ, რომ თავდაყირა დააყენონ ქვეყანაში სიტუაცია... ივანიშვილის ადგილზე რომ ვიყო, აუცილებლად შევქმნიდი ჯგუფებს, რომელთაგან ერთი ამერიკასთან იმუშავებდა,  მეორე  ევროპასთან, მესამე - რუსეთთან... მაქსიმალურად დაბალნსდებოდა ურთიერთობა ყველა ქვეყანასთან... ივანიშვილი საბოლოოდ გამოითხრის ძირს, თუ ლიბერალურ პოლიტიკას გაატარებს. ეს ქვეყანა სამუდამოდ დარჩება თურქებსა და არაბებს! კიდევ ერთხელ მინდა ყველა გავაფრთხილო, მათ შორის, ბიძინა ივანიშვილიც, ჩვენ ვუახლოვდებით პერიოდს, როდესაც ქვეყნის აღორძინება უნდა დაიწყოს. თუ საამისოდ საფუძველი ახლავე არ ჩავყარეთ... ძალიან დიდხანს ან საერთოდ ვერ გამოვალთ ჭაობიდან.“

„ოცნებას“ ჭერი ჩამოექცა! („ასავალ-დასავალი“)

ავტ. დიტო ჩუბინიძე

„გაუგებარია, თბილისის მერიის მესვეურები რაღა მაინცდამაინც ამ „გაშავებულ“ და „გაბნელებულ“ კომპანიას [ყვარელრემმშენს] მიადგნენ რემონტის გასაკეთებლად?... საქართველოში ფურთხით არის ნაშენი არამარტო საცხოვრებელი კორპუსების უმეტესობა, არამედ აეროპორტები, იუსტიციის სახლები, პარლამენტის შენობა, სარკინიგზო გვირაბები და გზები... საკმარისია, რომელიმე კომპოზიტორმა ერთ წუთში დააფუძნოს სამშენებლო ფრმა, მეორე წუთში ზუსტად ისევე გააყალბებს ტენდერს, როგორც კვირიკაშვილმა და ხაზარაძემ „გაიმასქნეს“ ანაკლიის პორტის მშენებლობა და მესამე წუთიდან დაიწყებს ლესვასა და ფურთხებას“, - წერს ავტორი.

ბავშვების მოსაწამლი ტყლარწი და გადატყლარწული მთავრობა! („ასავალ-დასავალი“)

ავტ. გიორგი გიგაური

„ტყლარწი სპეციალური კვლევით,  დარიშხანისა და სხვა ტოქსიკური ნივთიერებების 29-ჯერ გადაჭარბებულ დოზას შეიცავს... აი, ასეთი საშინელება იყიდება ჩვენს სავაჭრო ქსელში... „ტყლარჭვის“ სახეშეცვლილი ფორმაა „ტყლარწვა“... კვირიკაშვილის საოცნებო მთავრობასა და საერთოდ, ამ ხელისუფლებას მინდა ვკითხო, რას დაიტყლარწებით და რატომ არ ინტერესდებით, რა საწამლავი შემოდის საქართველოში ჩვენი შვილების სათამაშოების სახით?... რას აკეთებს სერგეენკო, საერთოდ?“ - წერს ავტორი.

გიორგი კბილცეცხლაშვილი:  მე ვამხელ რუსეთისა და ამერიკის გარიგებას საქართველოს ტერიტორიული მთლიანობის წინააღმდეგ! („ასავალ-დასავალი“)

ავტ. ჯაბა ხუბუა

რუსეთში აშშ საელჩოს ყოფილის თანამშრომელი გიორგი კბილცეცხლაშვილი აცხადებს, რომ რუსეთსა და ამერიკას შორის გარიგება მოხდა. ამის დასტურია ის ფაქტი, რომ აშშ სახელმწიფო დეპარტამენტი აღიარებს აფხაზეთის სეპარატისტული ხელისუფლების მიერ გაცემულ დოკუმენტებს. კბილცეცხლაშვილის თქმით, მან არაერთი დოკუმენტი მოაგროვა, რომელიც ადასტურებს,  აშშ სახელმწიფო დეპარტამენტმა საქართველოს სუვერენიტეტი დაარღვია ე.წ. აფხაზეთისა და სამხრეთ ოსეთის ხელისუფლებების მიერ გაცემული დოკუმენტების ლეგიტიმურად აღიარებით. აღნიშნულის შესახებ კბილცეცხლაშვილმა ამერიკელ სენატორებსა და მიხეილ სააკაშვილს მისწერა, მაგრამ უშედეგოდ.  საკითხზე რეაგირებას კბილცეცხალშვილი მოქმედი ხელისუფლების წარმომადგენლებისგანაც ითხოვდა. საბოლოოდ ის სამსახურიდან დაითხოვეს. ის ფიქრობს, რომ მისი ოჯახის უსაფრთხოება გარანტირებული არ არის, ამიტომაც დოკუმენტების გამოქვეყნებისაგან თავს იკავებს. კბილცეცხლაშვილის თქმით, აშშ ხელს უწყობს რუსეთს სეპარატისტული რესპუბლიკების პრომოციაში. სანაცვლოდ კი რუსეთისაგან იღებს სრულ კარტბლანშს საქართველოს პოლიტიკური სპექტრის გასაკონტროლებლად.

კახა კუკავა: როცა ქართულმა ოცნებამ არჩევნებში გაიმარჯვა, დავით კეზერაშვილი შუამავლებთან ერთად ბიძინა ივანიშვილს შეხვდა და ხელშეუხებლობის სრული გარანტია მიიღო! („ასავალ-დასავალი“)

ავტ. დიტო ჩუბინიძე

კახა კუკავა: „ - ამ [2012 წლის] შეთანხმების საფუძველი გახლდათ ის, რომ კეზერაშვილი ბიძინა ივანიშვილს ნაცმოძრაობის დაშლაში უნდა დახმარებოდა... გარდა ამისა, კეზერაშვილმა ივანიშვილს დაუთმო იმ ბიზნესების წილი, რომელიც სააკაშვილის მმართველობის დროს ნაცსექტამ მიიტაცა... შეხვედრას ასევე, ესწრებოდნენ ამირან მესხელი და კიდევ ერთი შუამავალი... ამირან მესხელზე ძებნა არცკი არის გამოცხადებული... კეზერაშვილი ქართულმა სასამართლომ ყველაფერში გაამართლა და იგი გიგა ბოკერიას „ევროპული საქართველოს“ ერთ-ერთი მთავარი დამფინანსებელი და სპონსორია... კეზერაშვილმა ძალიან დიდი ფული გადაიხადა იმაში, რომ 27 დეპუტატიდან, რომლებიც ნაცმოძრაობამ პარლამენტში გაიყვანა, 21-მა დეპუტატმა ნაცების რიგები დატოვა და გიგა ბოკერიას ევროპულ საქართველოში გადაბარგდა... საქართვველოში სულ ორი-სამი ბიზნესმენი ვიცი, დანარჩენებმა ფული ხალხის ანაბრებისა და კუპონების მიტაცებით იშოვეს... ივანიშვილი შევარდნაძისა და სააკაშვილის ბიზნესმენი იყო... ივანიშვილი და გიგა ბოკერია უახლოესი პოლიტიკური მოკავშირეები არიან და ქართული პოლიტიკის მომავალს ყოველ საღამოს ერთად გეგმავენ... ივანიშვილი ბოკერიაზე დიდი იმედებს ამყარებს და ამ საპრეზიდენტო არჩევნებში აპირებენ, რომ ბოკერიამ მესამე კი არა, მეორე ადგილი აიღოს... ბიძინა ივანიშვილის გეგმის მიხედვით, 2020 წელს საქართველოს პრემიერ-მინისტრი გიგა ბოკერია უნდა გახდეს... ივანიშვილისათვის დღეს ქართული ოპოზიცია არავითარ საფრთხეს არ წარმოადგენს... მისთვის მთავარი საფრთხეა საერთაშორისო წესრიგი, რომელიც ორი ვადის გასვლის შემდეგ ივანიშვილსაც არ გააჩერებს ხელისუფლებაში და ისე მოასრიალებს, როგორც შევარდნაძე და სააკაშვილი მოასრიალეს... ის, რაც დღეს საქართველოში ხდება, სწორედ ზვიად გამსახურდიას ეროვნული ხელისუფლების დამხობის შედეგია!“

ბიძინა ივანიშვილისა და ილია ბარამიძის გასაუბრება//გულს ნუ გაიტეხ, ილია, ჩაივლის წლები მოავდრო, ხაზარაძეთა დრო წავა, ალალი ხალხის მოვა დრო! („ასავალ-დასავალი“)

ავტ. ილია ბარამიძე 

„ასავალ-დასავალი“ განაგრძობს ბარამიძე-ივანიშვილის  ე.წ. გალექსილი დიალოგის გამოქვეყნებას, რომელშიც ავტორი კვლავაც მოუწოდებს ყოფილ პრემიერს პრეზდენტად იყაროს კენჭი. ავტორი მოუწოდებს, ივანიშვილს, ასევე, ამხილოს მიხეილ სააკაშვილი, ყურადღება მიაქციოს ჯანდაცვასა და სოფლის მეურნეობას.

ჯეფრი სილვერმანი: გაზის გამათბობელიდან დაწყებული, მთელი სცენა ამერიკის მაშინდელმა მთავრობამ დადგა! („ასავალ-დასავალი“)

ავტ. ქეთევან ხამიცაშვილი

სილვერმანის განცხადებით, აშშ დაეხმარა სააკაშვილს შეეთხზა ზურაბ ჟვანაის გაზით გაგუდვის ამბავი და ამ საქმეში მთლიანად ჩართული იყო აგენტი ბრაიან პაარმანი, რომელიც ჟვანიას გარდაცვალებიდან მალევე გაემგზავრა საქართველოდან. ამჟამად პაარმანი აშშ-ში მოღვაწეობს, ის დააწინაურეს. ჟვანიას საქმეს პირადად ადევნებდა თვალს ლევან სამხარაული. სწორედ მისგან გავრცელდა ინფორმაცია, რომ ბინაში, სადაც ჟვანია გარდაცვლილი ნახეს, მისი თითის ანაბეჭდები არ იყო. სილვერმანი აცხადებს, რომ ექსპერტიზის ბიუროსათვის ლევან სამხარაულის სახელის მინიჭება მისი ოჯახისათვის კომპენსაციაა მისი მკვლელობისათვის. 

ბონდო მძინარაშვილი: თურქული ოკუპაცია კარს მოგვადგა და გამოვფხიზლდეთ! („ასავალ-დასავალი“)

ავტ. დიტო ჩუბინიძე

ბონდო მძინარაშვილი: „ - ლაშა ბუღაძე და მისი სექტა ცდილობენ საზოგადოებრივი მაუწყებელი ისევ ჩაიგდონ ხელში, რათა ტრიბუნა მოიპოვონ... თამარ კინწურაშვილისა და გიორგი ჭანტურიას ხელმძღვანელობის დროს საზოგადოებრივმა მაუწყებელმა ბაზალეთში გაყიდა ტერიტორია, გაყიდა სასტუმრო, კოსტავას 68-ში გაყიდა მიწის უზარმაზარი ფართობები, სადაც დღეს კორპუსებია წამოჭიმული. ამ თანხებიდან კაპიკი არ მოხმარებია ტელევიზიას და მაშინ სად იყვნენ ბუღაძე და მისი სექტა? „იბერია“, რომელიც თავის დროზე სააკაშვილის რეჟიმმა დაარბია, დახურა და ავტომატებით აიღო, გოგიჩაიშვილს როგორ იღებს სამსახურში?... მას შემდეგ, რაც გოგიჩაიშვილმა ბატონ ვალერი ასათიანს საშინელი ცილი დასწამა, ის ჟურნალისტიკაში აღარ უნდა იყოს... „ბასიანი“ და მისი მსგავსი კლუბები უცხო ქვეყნის სპეცსამსახურებისა და საქართველოს მორალურად გახრწნას ემსახურება... თურქეთი თურქული სერიალებით, ბორდელებითა და ათასგვარი უბედურებით საქართველოს  კულტურულ-ეკონომიკურ და პოლიტიკურ ექსპანსიას ცდილობს... ყველა არასამთავრობო ორგანიზაციის დაფინანსების წყაროები უნდა შევისწავლოთ და საქართველო ქართველებმა უნდა დავიცვათ ისე, როგორც ებრაელები იცავენ ისრაელს“.
ტრისტან წითელაშვილი: სააკაშვილის როლი ოდესაში 120 ადამიანის ცოცხლად დაწვის საქმეშიც გამოიკვეთა! („ასავალ-დასავალი“)

ავტ. ჯაბა ხუბუა

სამხედრო ექსპერტი ტრისტან წითელაშვილი აცხადებს, რომ მას ხელთ აქვს ოდესის სისხლიანი მოვლენების მონაწილე სამი პირის, ე.წ. ბოევიკების ჩვენება, რომლებმაც 120 ადამიანის ცოცხლად დაწვის საქმეში მიხეილ სააკაშვილი ამხილეს. გარდა ამისა, მოწმეები აცხადებენ, რომ უდანაშაულო ადამიანების ხოცვა-ჟლეტის ბრძანების გამცემები არიან, ასევე: ანდრეი პარუბი, სერგეი პაშინსკი, ვლადიმერ პარასიუკი. წითელაშვილის თქმით, ამჟამად მოწმეები ევროპის ერთ-ერთ ქალაქში უფლებადამცველების მეთვალყურეობის ქვეშ ცხოვრობენ.

რეზონანსი 
ცისკარიშვილი: ზოგიერთი პარლამენტარის უსინდისო ფრაზები კიდევ უფრო ზრდის პრეზიდენტის ავტორიტეტს (რეზონანსი) 

ავტ.: ეკატერინე ბასილაია

ინტერვიუ სოსო ცისკარიშვილთან 

სოსო ცისკარიშვილი პრეზიდენტისა და „ქართული ოცნების“ ახალ დაპირისპირებაზე საუბრობს. რესპონდენტი აცხადებს, რომ „ნორჩი ლენინელები“ ცდილობენ გიორგი მარგველაშვილის შეურაცხყოფით „ბატონ-პატრონს“ ასიამოვნონ, რათა 2020 წლისთვის საპარლამენტო სიაში გარანტირებული ადგილი მიიღონ. 
„ჩვენ ვაკვირდებით და ვდუმვართ, რა გონებაჩლუნგი ადამიანები საუბრობენ იმაზე, რაც არც განუცდიათ და არც ახსოვთ. ჩვენ ვხედავთ კიდევ ერთი საშინაო დავალების სათაურს, რასაც ჰქვია "პრეზიდენტის მიჭირხვნა", თავი 22-ე. ჩვენ ახლა ვკითხულობთ იმ "ნორჩი ლენინელის" გამონათქვამებს, რომელსაც სახელად ჰქვია მამუკა (მდინარაძე)“, - ამბობს ცისკარიშვილი და დასძენს, რომ ზოგიერთი პარლამენტარის უსინდისო ფრაზები პრეზიდენტის ავტორიტეტს კიდევ უფრო ზრდის. 

სოსო ცისკარიშვილი ფიქრობს, რომ საპარლამენტო უმრავლესობის მხრიდან ასევე არასწორად იქნა ინტერპრეტირებული გიორგი მარგველაშვილის მიხეილ სააკაშვილზე გაკეთებული განცხადება. ცისკარიშვილის განმარტებით, პრეზიდენტმა თქვა, რომ სააკაშვილი აუცილებლად უნდა დაისაჯოს, მაგრამ დღეს წაყენებული ბრალდებები საერთაშორისო საზოგადოებისთვის არადამაჯერებელი იქნება. 

რესპონდენტი „რეზონანსთან“ საუბრისას „ჰერითეიჯ ფაუნდეიშენის“  ანგარიშსაც განიხილავს, სადაც ნათქვამია, რომ რადგანაც ნატო-ს რიგი წევრები შიშობენ, რომ საქართველოს ალიანსში გაწევრიანება, აფხაზეთისა და ცხინვალის რეგიონის გამო, ავტომატურად გამოიწვევს რუსეთთან ომს, ამიტომ ალიანსში გაწევრიანება შესაძლოა, მოხდეს "განსაკუთრებული კომპრომისით", რაც მე-5 მუხლის დროებით შეჩერებას გულისხმობს. სოსო ცისკარიშვილის აზრით, ამ საკითხის წინ წამოწევას რუსეთი და მისი ინტერესების გამტარებლები - საფრანგეთი და გერმანია შეეწინააღმდეგებიან, თუმცა, საქართველოს მოლაპარაკებების წარმოების შანსი აქვს. 
სოსო ცისკარიშვილი აქვე დასძენს, რომ საშინაო პოლიტიკისგან განსხვავებით, საქართველოს ძველ თუ ახალ ხელისუფლებას საგარეო მიმართულებით გადადგმული ნაბიჯების გამო სიამაყის საფუძველი აქვს. 

ზურაბ აბაშიძე: რუსებმა გვითხრეს, რომ კონტრაქტს ხელს მაინც მოაწერენ - "ტერმინების ომი" აბაშიძე-კარასინის შეხვედრაზე (რეზონანსი) 

ავტ.: თიკო ოსმანოვა
სავაჭრო დერეფანი თუ "საბაჟო საზღვარი" - საქართველო-რუსეთის შეთანხმებას ტვირთის ბრუნვის მონიტორინგთან დაკავშირებით 2011 წლის ხელშეკრულების იმპლემენტანცია კითხვის ნიშნის ქვეშ დგას. ერთადერთ დუკუმენტს, რომლითაც რუსეთი საქართველოს ტერიტორიულ მთლიანობას პრაქტიკულად აღიარებს, 6 წლის შემდეგ, ოფიციალური მოსკოვი სხვა ინტერპეტაციას უკეთებს, რაც ქართული მხარისთვის კატეგორიულად მიუღებელია.

ოფიციალური თბილისი აცხადებს, რომ არც ამ ხელშეკრულებაში და არც კონტრაქტში, რომელიც შვეიცარიულ კომპანიასთან გაფორმდა, სიტყვა "საბაჟო" ნახსნები არ არის და არც აპირებენ ამის შეცვლას. შესაბამისად, მათთვის გაუგებარია რუსეთის საგარეო საქმეთა მინისტრის მოადგილე გრიგორი კარასინის განცხადება იმასთან დაკავშირებით, რომ ტვირთების მონიტორინგთან დაკავშირებით ე.წ. საბაჟო საზღვარი უნდა გავიდეს გორსა და ენგურის ხიდთან.

ზურაბ აბაშიძის თქმით, ასეთი ინტერპრეტაცია ხელშეკრულების ამოქმედებას სერიოზულ საფრთხეს უქმნის.

"ამ საკითხთან დაკავშირებით ჩვენი პოზიციები მნიშვნელოვნად განსხვავდება. ეს ამ შეხვედრაზეც დაფიქსირდა, თუმცა განაცხადეს, რომ აპირებენ, ახლო მომავალში შვეიცარიულ კომპანიასთან კონტრაქტს ხელი მოაწერონ. ასეთი ინტერპრეტაცია 2011 წლის შეთანხმებას სერიოზულ საფრთეს შეუქმნის. ვნახავთ, რა იქნება, გავივლით კონსულტაციებს და გამოჩნდება. ხელშეკრულება ხელმოწერილია და მასში ცვლილება აღარ შევა. ამ კონტრაქტშიც სათავისოდ ვერაფერს ჩაწერს, ჩვენი კონტრაქტის ანალოგი უნდა იყოს", - განუმარტა „რეზონანსს“ აბაშიძემ.

საგარეო საქმეთა მინისტრის ყოფილი მოადგილე სერგი კაპანაძე, რომელმაც თავის დროზე ამ ხელშეკრულების მომზადებაში მონაწილეობა მიიღო, ამბობს, რომ ხელშეკრულებაში ტერმინ "საბაჟოს" ჩაწერას რუსეთი მაშინაც ითხოვდა, თუმცა არ გამოუვიდა. ის დარწმუნებულია, რომ ეს არც ამ შემთხვევაში გამოუვა.

მისივე თქმით, ამ შეთანხმების ნაწილი აფხაზეთი და "სამხრეთი ოსეთი" ვერ იქნება, რადგან ხელშეკრულება რუსეთ-საქართველოს ეკუთვნის.

გია ხუხაშვილის განცხადებით კი, ხელშეკრულებაში სიტყვა "საბაჟოს" გამოყენება ირიბად აფხაზეთისა და "სამხრეთ ოსეთის" აღიარებას ნიშნავს. შესაბამისად, მისი აზრით, არც არაფერი მოხდება, თუ საერთოდ არ ამოქმედდება ეს ხელშეკრულება.
რატომ არ ამართლებს საქართველოში დაფინანსებული მედიასაშუალებები (რეზონანსი) 

ავტ.: თიკო ოსმანოვა

ამართლებს თუ არა საქართველოში დაფინანსებული მედიასაშუალებების არსებობა - ქართულ მედიასივრცეში განვითარებულმა მოვლენებმა ეს საკითხი აქტუალური კიდევ ერთხელ გახადა. ექსპერტთა ნაწილი ქვეყანაში საზოგადოებრივი მაუწყებლის არსებობას მიზანშეწონილად მიიჩნევს, თუმცა არა იმ ფორმით, რა ფორმითაც დღევანდელი "პირველი არხი" არსებობს, ამაში გამოსავალს კი, პირველ რიგში, მენეჯმენტის შეცვლით ხედავს.

გამოცემა წერს, რომ ბოლო პერიოდში ქართული მედიასივრცე ამ მხრივ სკანდალებს არ უჩივის. მაგალითისთვის რადიო "თავისუფლება" გამოდგება, სადაც ჯერ ქართული სამსახურის უფროსი დავით კაკაბაძე გაათავისუფლეს თანამდებობიდან, შემდეგ კი "თავისუფლების" თბილისის ბიუროს ხელმძღვანელი მარინა ვაშაყმაძე პროტესტის ნიშნად გადადგა თანამდებობიდან.

დაპირისპირების მიზეზი "თავისუფლების" გადაცემებისთვის ალტერნატიული არხის მოძიებასთან დაკავშირებით გაჩენილი აზრთა სხვადასხვაობა გახდა. რადიოს მენეჯმენტი ქართულ სამსახურს "რუსთავის 2"-თან თანამშრომლობას აიძულებდა, ქართული ბიუროს ხელმძღვანელობა კი ამის კატეგორიული წინააღმდეგი იყო.
„რეზონანი“ ყურადღებას საზოგადოებრივ მაუწყებელში მიმდინარე პროცესებზეც ამახვილებს. "საქართველოს ჟურნალისტთა დამოუკიდებელი ასოციაციის" პრეზიდენტ ზვიად ფოჩხუას თქმით, სახელმწიფოს საზოგადოებრივი მაუწყებელი უნდა ჰქონდეს, თუმცა არა იმ ფორმით, როგორიც დღეს არსებობს. სხვა მხრივ, სახელმწიფოს ბიუჯეტიდან მედიასაშუალებების დაფინანსებას გაუმართლებლად მიიჩნევს.

ჟურნალისტი ნინო ზურიაშვილი მიიჩნევს, რომ საზოგადოებრივი მაუწყებელი სჭირდება ქვეყანას, თუმცა ფიქრობს, რომ დღევანდელი "პირველი არხი" არ არის მოწოდების სიმაღლზე და ამასთან დაკავშირებით ცვლილებებია გასატარებელი.

გია ხუხაშვილის თქმით კი, სახელმწიფოს მხრიდან ტელევიზიების დაფინანსება გაუმართლებელია, რადგან ამ შემთხვევაში მედია ცალკეული პოლიტიკური პარტიის პროპაგანდისტად გვევლინება. 

"დღეს, მაგალითად, ის ინიციატივები, რასაც საზოგადოებრივი მაუწყებელი ახმოვანებს, იმაზე უარესია, ვიდრე იყო ყველაზე შავბნელ დროს. მიშა სააკაშვილს ფანტაზიაც კი არ ეყო, ასეთი რაღაცები ეკეთებინა, რაზეც პრეტენზია აქვს საზოგადოებრივ მაუწყებელს“, - აცხადებს ხუხაშვილი და დასძენს, რომ უმჯობესია მაუწყებელზე მხოლოდ საგანმანათლებლო გადაცემები გადიოდეს და საინფორმაციო ნაწილი სრულად მოიხსნას.

რომელი დეპუტატის შვილი მონაწილეობდა ხორავას ქუჩაზე სისხლიან დაპირისპირებაში (რეზონანსი) 
ავტ.: ნინი ქეთელაური 

"51-ე სკოლასთან მომხდარი ტრაგედიის ერთ-ერთი აქტიური მონაწილე, "ქართული ოცნების" მოქმედი დეპუტატის არასრულწლოვანი შვილია", - ამის შესახებ ინფორმაციას არასამთავრობო ორგანიზაცია "სამართალდამცველთა რეფორმირების ცენტრის" ხელმძღვანელი ზვიად კუპრავა აკეთებს.

მისი თქმით, პროკურატურა დეპუტატის შვილის ვინაობას მალავს და კონფლიქტში მონაწილე რამდენიმე არასრულწლოვანს მოიხსენიებს ტერმინით "და სხვები". სწორედ ამ "სხვებში" ერთ-ერთი მმართველი გუნდის დეპუტატის შვილი, ხოლო დანარჩენები მაღალჩინოსანთა, მათ შორის თბილისის მერთან დაახლოებული პირების შვილები არიან.

აღნიშნულთან დაკავშირებით ინფორმაცია არ აქვთ როგორც მმართველი გუნდის წევრებს, ისე ერთ-ერთი გარდაცვლილი მოზარდის, დავით სარალიძის ოჯახს, სადაც აცხადებენ, რომ სიმართლის გარკვევა ახლა იმ ბავშვებზეა დამოკიდებული, ვინც მოწმის სახით იკითხებიან.
ქობულეთის მუსლიმური თემი საქართველოს მთავრობის წინააღმდეგ (რეზონანსი) 

ავტ.: ნინო ქეთელაური

ქობულეთში მაჰმადიანური პანსიონის კარზე ღორის თავის დაკიდების საქმეზე სარჩელი სტრასბურგის სასამართლოში გაიგზავნა. მიუხედავად იმისა, რომ საქართველოში სამივე ინსტანციის გადაწყვეტილებით ამ საქმეში რელიგიური დისკრიმინაციის მოტივი დადგენილია, მუსლიმანები და უფლებადამცველი ორგანიზაცია "ადამიანის უფლებათა მონიტორინგისა და სწავლების ცენტრი" სტრასბურგის სასამართლოში სახელმწიფო უწყებების უმოქმედობის გამო ჩივიან.

როგორც იურისტები აღნიშნავენ, სავარაუდოდ, ევროსასამართლო სარჩელს წარმოებაში მიიღებს, მაგრამ რა გადაწყვეტილებას მიიღებს, ეს რთული სათქმელია, რადგან ადგილობრივმა მართლმსაჯულებამ დამნაშავე პირები გამოავლინა და ადმინისტრაციული წესით, ანუ რაღაც ფორმით მაინც დასაჯა, რის გამოც ევროსასამართლომ შესაძლოა, ჩარევისგან თავი შეიკავოს.

ახალი თაობა 

“ხელისუფლება ცდილობს აფხაზეთისა და სამაჩაბლოს დაკარგვას შევეგუოთ“  - გიგლა ბარამიძე: ივანიშვილი „ოცნებაში“ სერიოზულ ცვლილებებს გეგმავს (ახალი თაობა) 

ავტ.: შორენა მარსაგიშვილი 

ინტერვიუ გიგლა ბარამიძესთან

გიგლა ბარამიძე აცხადებს, რომ საქართველოს ხელისუფლება ცდილობს საზოგადოება შეაგუოს აზრს, რომლის თანახმადაც ჩვენი ქვეყანა ნატოს წევრი მხოლოდ აფხაზეთისა და სამაჩაბლოს დათმობის სანაცვლოდ გახდება. ბარამიძის ინფორმაციით, 8 თებერვალს ამ საკითხზე სიმპოზიუმიც გაიმართება, სადაც ეს თემა აქტიურად იქნება წახალისებული, თუმცა, „დემოკრატიული მოძრაობის“ ერთ ერთი ლიდერი დარწმუნებულია, საზოგადოება ამ მოცემულობას არ მიიღებს. 

ბარამიძე „ახალ თაობასთან“ საუბრისას ამბობს, რომ ქართველი ჩინოვნიკები სრულად ემორჩილებიან ამერიკის დავალებებს და ყოველთვის ასრულებენ მოთხოვნებს, რომლებიც ხშირად ანტისახელმწიფოებრივია. 

რესპონდენტის განცხადებით, აფხაზეთისა და სამაჩაბლოს დათმობას ხელს „ენ დი აის“ ჩატარებული გამოკითხვებიც უწყობს, რომელიც საზოგადოებირივი აზრის ჩამოყალიბებას ცდილობს, თითქოს ქართველებისთვის ოკუპირებული ტერიტორიების პრობლემა ხუთეულში არც კი განიხილება. 

გიგლა ბარამიძე სამარცხვინოს უწოდებს ცოტა ხნის წინ ლორა თორნტონის გაკეთებულ განცხადებას და ფიქრობს, რომ ნორმალური ქვეყანა მის დაუყოვნებლივ გაწვევას მოითხოვდა. – „კეთილების მომხსენიებელი პრემიერი რომ პრემიერს ჰგავდეს, პრეზიდენტი პრეზიდენტს, სპიკერი სპიკერს, უმრავლესობა საშოვარზე გამოსული სექტა რომ არ იყოს, რამდენიმე გამონაკლისის გარდა, „ენდიაის“ სათავო ოფისს საპროტესტო ნოტას გაუგზავნიდნენ და თორნტონს საქართველოდან გუდა-ნაბადს აუკრავდნენ“, - აცხადებს ბარამიძე. 

„დემოკრატიული მოძრაობის“ წარმომადგენელი ასევე კატეგორიულად უარყოფს საქართველოში რუსული პროპაგანდის გაძლიერებას. მისი თქმით, ამ საკითხზე მხოლოდ ის პირები აპელირებენ, რომლებსაც ე.წ. რბილ ძალასთან საბრძოლველად გრანტები აქვთ გამოყოფილი. 

გიგლა ბარამიძე ინტერვიუში საპატრიარქოსაც აკრიტიკებს, რომელიც იმდენადაა შეგუებული დღევანდელ რეალობას, რომ კოტე იოსელიანის დაწერილ ახალ სახარებასაც კი ეგუება და არ რეაგირებს განცხადებაზე, თითქოს ქრისტეს ქრთამი ჩაუდეს. 

ბარამიძე ამბობს, რომ „ქართულ ოცნებაში“ დიდი დაპირისპირებაა, ბიძინა ივანიშვილი კი ახალი პოლიტიკური ძალის ჩამოყალიბებაზე მუშაობს, რადგან „მკვდრების თრევა“ არ სურს. გიგლა ბარამიძის განცხადებით, ნათელია, რომ კახა კალაძეს დამოუკიდებლად ჰყავს გუნდი ჩამოყალიბებული და გარკვეული ნაბიჯების გადადგმასაც გეგმავს. 

რესპონდენტი გიორგი კვირიკაშვილის ჯიპებთან დაკავშირებით გაკეთებულ განცხადებასაც განიხილავს: „ეს არის უსასოობის ყვირილი. თქვე გაჭირვებულებო, განა ჯიპის ფერია მთავარი? მთავარია, შიგ ვინ ზის, გვამი თუ მოღვაწე, პროფესიონალი თუ მექრთამე,ხეპრე თუ გონიერი. თუ გგონიათ, რომ მაინც ფერია მნიშვნელოვანი, თქვენ განსაკუთრებით რეინბოუს ცისარტყელას ფერი მოგიხდებათ, ცისფერ ფერებში გაზავებული“, - აცხადებს ბარამიძე. 
„იგივე სისტემა, იმავე მურუსიძით, მითხარით რა გამოდის?!“  - ვახტანგ ძაბირაძე: „ოცნებას“ ჯერ კიდევ აქვს პროცესის შემობრუნების დრო (ახალი თაობა) 

ავტ.: ნათია ხურცილავა 

ინტერვიუ ვახტანგ ძაბირაძესთან 

ვახტანგ ძაბირაძე „გირგვლიანის შესწორებების პაკეტის“ პარალელურად პრეზიდენტსა და „ქართულ ოცნებას“ შორის დაპირისპირებაზე საუბრობს. ძაბირაძის თქმით, პრეზიდენტი 2012 წელს მიღებული ამნისტიის კანონის მოთხოვნების შესრულებას ითხოვს, რომელიც აქამდეც უნდა დაწყებულიყო. 

პოლიტოლოგის განცხადებით, სამართლიანობის აღდგენის პროცესი სისრულეში თუ არ მოვა, საზოგადოება „მკვეთრ მოძრაობას გააკეთებს“. ძაბირაძე ფიქრობს, რომ ხელისუფლებას პროცესის შემობრუნების დრო ჯერ კიდევ აქვს და „ქართულმა ოცნებამ“ ეს შესაძლებლობა უნდა გამიყენოს. – „მაგრამ „ქართულ ოცნებას“ რამდენად ეყოფა ამისათვის დრო და რესურსი, ეს არის საკითხავი“. 
რესპონდენტი ხაზს უსვამს, რომ ყველა, ვისაც წინა ხელისუფლების დროს კონკრეტული სისტემური დანაშაულის ჩადენაში მიუძღვის ბრალი, სახელმწიფო სამსახურიდან უნდა გათავისუფლდეს.  – „ივანიშვილმა თქვა, რომ მურუსიძე სისტემის მსხვერპლია. ამაში დავეთანხმებოდი ივანიშვილს და არც იმაზე მექნებოდა დიდი პრეტენზია, რომ მურუსიძე დღეს ისევ ამ სისტემის ნაწილია, მაგრამ სისტემაც რომ იგივე დარჩა? აქ არის მთელი პრობლემა. ეს არის სრულიად მიუღებელი და ამას არ შეიძლება შევეგუოთ“, - აცხადებს ძაბირაძე. 

„51-ე სკოლასთან ჩხუბის ერთ-ერთი მონაწილე „ქართული ოცნების“ დეპუტატის შვილია“ - ზვიად კუპრავა: დეპუტატის ვინაობას ამ დღეებში დავასახელებ (ახალი თაობა) 

ავტ.: შორენა მარსაგიშვილი 
ინტერვიუ „სამართალდამცავთა რეფორმირების ცენტრის“ ხელმძღვანელ ზვიად კუპრავასთან 

ზვიად კუპრავა აცხადებს, რომ პროკურატურა ხორავას ქუჩაზე მომხდარი ინციდენტის ცალკეულ მონაწილეებს ხელს აფარებს. მისი თქმით, საქმეში ჩამოთვლილია 13 პირის სახელი და გვარი, შემდეგ კი არის ფრაზა „და სხვები“, რაც კითხვის ნიშნებს აჩენს. 

კუპრავას ინფორმაციით, ჩხუბის ერთ-ერთი მონაწილე „ქართული ოცნების“ დეპუტატის შვილია, მეორე არასრულწლოვნის დედა კი კახა კალაძესთან დაახლოებული პირია. რესპონდენტი ვარაუდობს, რომ სწორედ ამ ორი მოზარდის ვინაობას მალავს გამოძიება. 

ზვიად კუპრავა ამ ეტაპზე არ აკონკრეტებს თუ რომელი დეპუტატის შვილზეა საუბარი, თუმცა, მისი ვინაობის გამხელას უახლოეს დღეებში გეგმავს. 

„ქურდებთან უბრალო კონტაქტის გამო ადამიანის დასჯა სისულელეა“  - გელა ნიკოლაიშვილი: ბრალის სამაგალითოდ დამძიმება სწორი არ არის (ახალი თაობა) 

ავტ.: ნონა ცაბაძე 

ინტერვიუ გელა ნიკოლაიშვილთან 

ადვოკატი გელა ნიკოლაიშვილი მიიჩნევს, რომ მხოლოდ კანონების შეცვლა ქვეყანაში ვითარებას ვერ გამოასწორებს. მისი თქმით, არასრულწლოვანებში დანაშაულის მატება აღზრდითა და ფასეულობების არქონითაა განპირობებული. უფლებადამცველი რამდენიმე დღის წინ მომხდარ დანაშაულსაც განიხილავს და ფიქრობს, რომ არასრულწლოვნისათვის თავდაპირველად სხეულის განზრახ დაზიანების მუხლით ბრალის წაყენება, შემდეგ კი მუხლის გადაკვალიფიცირება გაუმართლებელია. ნიკოლაიშვილის აზრით, საქმეებს სამართალდამცველი ორგანოები ინდივიდუალურად უნდა მიუდგნენ და კონკრეტული პირების სამაგალითოდ დასჯა გაუმართლებელია. 
უფლებადამცველი ე.წ. „ქურდულ სამყაროსთან“ კონტაქტის შესახებ კანონის ცვლილებასაც ეხმაურება. რესპონდენტი ამბობს, რომ დღევანდელ ხელისუფლებას ერთგვარი კომპლექსი აქვს და მუდმივად თავის მართლების რეჟიმშია, რომ მას ქურდულ სამყაროსთან კავშირი არ გააჩნია, თუმცა ამის გამო ალოგიკური კანონის მიღება არ უნდა მოხდეს. ნიკოლაიშვილის აზრით, თუკი არ დადასტურდება რეალური ქმედება - „ობშიაკის“ ფულის შეგროვება, ან საქმის გარჩევაში დახმარების თხოვნა, მოქალაქე „ქურდთან“ უბრალო კონტაქტის გამო არ უნდა დაისაჯოს. 

გელა ნიკოლაიშვილი ინტერვიუში ხაზს უსვამს, რომ დღეს საქართველოში ქურდები მხოლოდ ციხეში არიან და ვინც თავისუფლდება, მას დაუყოვნებლივ ატოვებინებენ ქვეყანას. 

„სახელმწიფომ ტენდერების პოლიტიკა უნდა შეცვალოს“ – (ახალი თაობა) 

ავტ.: გულიკო ბალაძე 

ინტერვიუ სახელმწიფო შესყიდვების დავების საბჭოს ყოფილ წევრ მამუკა ტუსკაძესთან 

მამუკა ტუსკაძე მიიჩნევს, რომ მთავრობამ შესყიდვების კანონმდებლობა და სატენდერო მოთხოვნები უნდა შეცვალოს. მისი თქმით, დღეს ტენდერებში ის კომპანიები იმარჯვებენ, რომლებიც სამუშაოს შესრულებას სახელმწიფოს დადგენილ ფასზე ნაკლებად ჰპირდებიან, ამ პირობებში დამკვეთი ცდილობს დიდი თანხა დარჩეს ბიუჯეტში, ხარისს კი ყურადღება არ ექცევა. ტუსკაძის განცხადებით, სწორედ ერთ-ერთი ასეთი მაგალითია შპს „ყვარელრემმშენსა“ და თბილისის მერიას შორის დადებული ხელშეკრულება, რომელიც ვარკეთილის მეტროსადგურის რეაბილიტირებას გულისხმობდა. 
შესყიდვების დავების საბჭოს ყოფილი წევრის აზრით, უხარისხოდ შესრულებული სამუშაოების გამო პასუხისმგებლობა არა ტენდერში გამარჯვებულ კომპანიას, არამედ მერიის იმ ორგანოს უნდა დაეკისროს, რომელსაც დასრულებული პროექტის ხარისხის შემოწმება ევალებოდა. 

რესპონდენტი შპს „ნილისა“ და ბაგა-ბაღების სააგენტოს შორის დადებულ ხელშეკრულებაზეც საუბრობს და ხაზს უსვამს, რომ ამ შემთხვევაში კომპანია „არასწორად გაისვარა“. 

ნანა დევდარიანი: ვასიკო მაღლაფერიძეზე არ ვიტყვი მკვდარზე ვენოკია მეთქი (ახალი თაობა) 

ავტ.: ნონა ცაბაძე 

ინტერვიუ ნანა დევდარიანთან 

ნანა დევდარიანი საზოგადოებრივი მაუწყებლის გარშემო ატეხილ ხმაურს განიხილავს. მისი თქმით, პრინციპული საკითხი არ არის ექნება თუ არა მაუწყებელს რეკლამის განთავსების უფლება, რადგან რეიტინგისა და მაყურებლის ნდობის მოპოვებაა მნიშვნელოვანი. დევდარიანის განცხადებით, საზოგადოებრივი მაუწყებლის მთავარი პრობლემა სტრატეგიის არქონა და ტელევიზიაში „ნაციონალური მოძრაობის“ კადრების არსებობაა. 
ყოფილი სახალხო დამცველი ვასილ მაღლაფერიძესთან ურთიერთობასაც განიხილავს და იხსენებს, რომ თავის დროზე მაღლაფერიძემ სახალხო დამცველის დამტკიცება „მკვდარზე ვენოკს“ შეადარა, თუმცა, დევდარიანი მაუწყებლის დირექტორს წარმატებას უსურვებს და მის მიმართ იმავე ეპითეტის გამოყენებას არ აპირებს. 

„თავდებში არავის ჩაუდგეთ“ (ახალი თაობა) 

„ახალი თაობა“ მკითხველს მსესხებლისა და თავდების მნიშვნელობას უხსნის და წერს, რომ ხელშეკრულებაზე ხელის მოწერის შემთხვევაში თავდებსაც ევალება ნასესხები თანხის გადახდა, ამიტომაც, მოქალაქეებმა პასუხისმგებლობა კარგად უნდა გაიაზრონ. 

